
FØREORD 
 
Raundalsvassdraget vart verna mot kraftutbygging i verneplan III i 1986.  Det vert no vurdert å få letta 
på vernevedtaket og om ei kraftutbygging i vassdraget er mogleg. Voss kommunestyre har oppretta ei 
styringsgruppe og ei arbeidsgruppe for Raundalen som skal sjå på alle vesentlege sider ved ei mogleg 
utbygging i vassdraget. Arbeidsgruppa har i fire møte drøfta konsekvensane av dei ulike alternative 
utbyggingane, og moglege tiltak ei utbygging kan utløyse som kan utvikla lokalsamfunnet i Raundalen 
spesielt og i kommunen elles.  
 
Det vart innleiingsvis laga prosjektskisser for 6 ulike kraftverksalternativ med eit samla potensiale på 
om lag 1 TWh, men etter å ha gjennomført ei rad overordna konsekvensutgreiingar, har ein valt å 
fremje eit modifisert utbyggingsalternativ for å redusere konflikt potensialet. Det modifiserte tiltaket 
vil likevel utløyse eit kraftpotensiale på om lag 660 GWh. Arbeidsgruppa har rådd til at ein kan gå 
vidare med dette, basert på aktuelle alternativ for utbygging og tiltak, innspel frå interessentar, faglege 
vurderingar og økonomiske tilhøve. Gruppa har og vurdert andre utviklingsalternativ for Raundalen, 
med særskilt fokus på mogleg økonomisk vekst og utvikling basert på reiselivsnæringa. 
  
Etter denne prosessen, har styringsgruppa for prosjektet valt å fremje eit modifisert 
utbyggingsalternativ, og denne rapporten samanstiller verknadar og konsekvensar for dette alternativet 
for alle fagtema og brukarinteressene. Grunnlaget er henta frå dei ulike fagrapportane for det 
opphavlege utbyggingsalternativet, utarbeidd av Multiconsult AS og Rådgivende Biologer AS. Desse 
konsekvensvurderingane relaterer seg til verneverdiane i verneplanen og kjente brukarinteresser i 
området med omsyn på seks utredningstema: 

• Samfunnsmessige verknader med friluftsliv 
• Utvikling av reiseliv/turistnæring utan kraftutbygging 
• Utvikling av reiseliv/turistnæring med kraftutbygging 
• Fiske og tiltak 
• Miljøfagleg vurdering med kulturminne og landskapsvurdering 
• Landbruk 

 
Konsekvensvurderingane både i fagrapportane og i denne samlerapporten,  er utført på eit overordna 
nivå med fokus på gode områdeskildringar, og førebelse vurderingar av dei planlagde tiltaka, og i 
hovudsak basert på dagens kunnskap.  
 
Voss Energi og BKK Produksjon AS har gjennom styringsgruppa vore formell oppdragsgjevar for 
oppdraget, der Per Kragset, Rune Nesheim, Kjell Harald Lunde, Ingvald Midttun og Erik Skorve vert 
takka for eit godt samarbeid.  
 

Bergen, 18. mars 2011.

1)  Analyse og Strategi AS  2)  Multiconsult AS 
 
Raundalsvassdraget vart verna mot kraftutbygging i verneplan III i 1986, men Voss kommune ynskjer 
å få vurdert vernevedtaket med omsyn til om kraftutbygging i vassdraget er mogleg. Multiconsult AS 
og Rådgivende Biologer AS har hausten 2010 gjennomført konsekvensutgreiingar på eit overordna 
nivå for ei rad ulike fagtema, der fokuset har vore å samanstille gode områdeskildringar med førebelse 
vurderingar av dei skisserte tiltaka i hovudsak basert på dagens kunnskap. Denne rapporten 
samanstiller verknadar og konsekvensar av ei modifisert utbygging i Raundalen, og byggjer på dei 
seks utarbeidde KU-rapportane.  
 
 
TILTAKET 
 
Det er utarbeidd planar for utbygging i Raundalsvassdraget, og det er laga prosjektskisser for 3 ulike 
kraftverk, der samla potensiale for prosjekta er på om lag 660 GWh. Dette omfattar eitt vanleg 
småkraftprosjekt i Urdlandselva, og to større prosjekt som omfattar vassføringa i sjølve Raundalselva, 
eit med utslepp på lakseførande strekning ved Bjørke. Dei samla utbyggingskostnadane er førebels 
rekna til 1,6 milliardar, og om lag 95 % av kostnadene er knytt til dei to store kraftverka i sjølve 
Raundalselva.  
 
Utbygginga vil skje med skjulte vassinntak, vassvegar og kraftverk i fjell og små og lite synlege 
inngrep. Tunneldrivinga ved dei to store kraftverka vil resultere i eit stort overskot av 
sprengsteinmassar. Mellombelse eller endelege plasseringar av massedeponi er ikkje gjort, og sjølv om 
mykje av dette kan nyttast ved opprusting av fylkesvegen, eventuelt også ved bygging av nye 
skogsvegar, er det likevel behov for mellombels plassering. For Raundal I kan mesteparten plasserast i 
Bjørkemoen, og for Raundalen II vil massane kunne plasserast i nærområdet ved kraftstasjonen ved 
Reime/Hegg. 
  
For alle kraftverka vil det vere naudsynt med bygging av nye vegar til sjølve kraftverksområdet. 
Raundal I ligg like innom skytebana ved Skjerve, medan Raundal II ligg ved Reime/Hegg. 
Vegutløysing her utgjer ikkje lange strekningar. Vegen til Urdlandselvi kraftverk vil kome ned frå 
Urdland på austsida av elva. Fylkesvegen 307 opp Raundalen vil ved ei eventuell utbygging bli 
opprusta for om lag kr. 280 mill.  
 
Frå kraftverk Raundal II må det byggjast ei ny 132 kV linje frå Reime til kraftverket Raundal I. Den 
vil følgje trase for eksisterande line i Raundalen. Vidare må eksisterande nett til Evanger også 
forsterkast, truleg til 420 kV. Småkraftverket kan anten tilkoplast eksisterande nett i Raundalen eller til 
132 kV-linja frå Raundal II.  
 
Ved ei utbygging vil det bli sett av om lag 390 mill kr. til samfunnsnyttige tiltak i Raundalen. For 
grunneigarar med fallrettar langs dei delane av vassdraget som kan bli utbygd, vil det også tilfalle 
fallrettsleige.  

KORTSAMANDRAG 
 
Utan utbygging vil noverande utvikling i Raundalen sannsynlegvis halde fram: 
• Folketalet i Raundalen er betydeleg redusert dei siste åra. 
• Landbruket i Raundalen oppom Rastadlia har vore i sterk tilbakegang dei siste tiåra. 
• Infrastrukturen i Raundalen, med butikkar og skule er stort sett lagt ned. 
• Fylkesveg 307 er dårleg og det føreligg ikkje større planar for opprusting. 
• Jarnbaneverket vurderar å leggje ned fleire av stoppa i Raundalen. 
• Det føreligg planar for ei vidare utbygging av 150 fritidsbustadar dei neste ti åra. 
• Reiselivsnæringa i Raundalen har ingen planar for større satsing. 
• Kommune ser heller ikkje at det skal skje ei omfattande satsing på reiseliv i Raundalen. 
 
Ei modifisert utbygging av vasskraftpotensialet i Raundalselva vil gje mykje større inntekter lokalt og 
regionalt for grunneigarar, lokalmiljø, næringsaktørar og til Voss kommune, enn tapa knytt til mogleg 
redusert aktivitet for reiselivet i Voss. Men det er ikkje mogleg å sette dei ulike prissette og ikkje 
prissette verknadane opp mot kvarandre i eit samla reknestykke. Verneverdiane for elva var i si tid 
knytt til dei ikkje prissette høge naturfaglege verdiane, og særleg til utnyttinga for friluftsliv.  
  
Konsekvensutgreiingane har synt at det vil vere positive verknadar ved ei utbygging: 
• Miljøvenleg og fornybar kraftproduksjon på 660 GWh. 
• Utbetring av Fv 307 i Raundalen for kr. 280 mill er positivt for alle som ferdast der. 
• Fallrettsleige til grunneigarar og utviklingsfond for næringsaktivitet i Raundalen. 
• Tilrettelegging for parkering og aktivitetar knytt til vassdraget. 
• Betydeleg tilskott til kommuneøkonomien. 
• Utbygginga vil gje auka sysselsetting lokalt og regionalt. 
• Redusert vassføring, auka temperatur og betring av vasskvalitet, vil betre produksjons- 

potensialet for laks i elva. 
 
Ei utbygging vil også medføre negative element: 
• Raundalselva utgjer eit viktig element i landskapet, og redusert vassføring vil vere negativt. 
• Raundalselva er verna mot kraftutbygging gjennom verneplan for vassdrag III (1986).  
• Utbygging i eit verna vassdrag vil i seg sjølv ha stor negativ konsekvens for verneinteresser 
• Små negative verknadar for flora og fauna, fisk og ferskvassbiologi og raudlista artar. 
• Middels negativ verknad for vassdragstilknytte og fuktkrevjande naturtypar. 
• Vesentleg redusert vassføring i Raundalselva er negativt for både for padling og rafting. 
• Slepp av ekstra vatn vil kunne avbøte delar av desse negative verknadane. 
• Raundalselva og Voss sitt omdømme for ekstremsport kan bli skadelidande. 
• Stans av kraftverka t.d. i Ekstremsportveka kan avbøte dette. 
 
Små / ubetydelege verknadar ved ei utbygging: 
• Dei fysiske inngrepa vil vere små og ha ubetydeleg verknad i landskapet. 
• Inngrepsfrie område vert ikkje rørt. 
• Ei utbygging vil ikkje kome i konflikt med kjende kulturminne. 
• Ei kraftutbygging med ny veg opp dalen vil i liten grad endre utviklinga for landbruket. 
• Tilgang på sprengsteinmassar kan vere positivt for bygging av skogsvegar. 
• Folketalsutviklinga i Raundalen vil bli lite påverka av ei utbygging. 
• Friluftslivsaktivitetar i dei tilstøytande områda vert lite påverka. 

UTVIKLING UTAN UTBYGGING (0-ALTERNATIV) 
 
• Verknadar og konsekvensar av ei utbygging skal samanhaldast med forventa utvikling utan ei 

tilsvarande utbygging. 
• 0-alternativet omfattar eit framleis vern av Raundalselva og inga utbygging. 
• Moglege klimaendringar grunna global oppvarming vil kunne føre til mildare vintrar og 

heving av snøgrensa også på Vestlandet. 
• Perioden med årleg snødekke kan bli redusert med frå 1,5 til 3 månader dei neste 100 åra. 
 
• Ein utvida vekstsesong vil føre til ei heving av skoggrensa, og også endra artsmangfald. 
• Om vinteren vil avrenninga auke medan den vil bli redusert om sommaren. 
• Vårflaumane vil kome tidlegare og auka vasstemperatur vil redusere islegging i elva. 
• Fossekall vil kunne nyte godt av mildare vintrar med lettare tilgang til næringsdyr i vatnet. 
• Forsurande sulfat i nedbør i Noreg har avteke med 63-87 % frå 1980 til 2008.  
• Faunaen i rennande vatn viser ei klar positiv utvikling. 
• Denne utviklinga er venta å fortsette dei næraste åra, men i avtakande tempo.  
• Auka vasstemperatur og redusert forsuring vil gje laks betre vilkår i Raundalselva. 
 
• Folketalet i Raundalen er redusert med om lag 15 % dei siste 7 åra, og utviklinga held fram. 
• Infrastrukturen i Raundalen, med butikkar og skule er stort sett lagt ned. 
• Den negative utviklinga i landbruket oppom Rastadlia vil truleg halde fram.  
• Jakt og fiskemoglegheitene vil truleg vere dei same og i stor grad vere nytta av tilreisande. 
 
• Raundalen er lite utvikla med omsyn på reiseliv og turisme utanom Mjølfjell vandrarheim. 
• Det er om lag 600 fritidsbustadar i dalen, og dei fleste ligg oppom Mjølfjell. 
• Kommuneplanen legg opp til nye 150 fritidsbustader i Raundalen hovudsakeleg i nye felt. 
• Friluftslivsaktivitetane sommar og vinter er knytt til utnytting og oppleving av ”urørt” natur, 

med fjellturar, merka stiar til fleire turlagshytter, småviltjakt og fiske. 
 
• Det føreligg inga planar for omfattande utbygging av reiseliv i Raundalen. 
• Voss Rafting Senter har kapasitet til og planar om utviding av aktiviteten i Raundalselva. 
• Mjølfjell Vandrarheim vidareutviklar sitt produkt kontinuerleg.  

 
VERKNADAR FOR INON, VERN OG LANDSKAP  

 

• I nedbørfeltet til Raundalsvassdraget ligg inngrepsfrie naturområde (INON) som er 
samanhengande frå fjord til fjell og inneheld villmarksprega område. Dei har stor verdi. 

• Dei tre skisserte kraftverka ligg i inngrepsnære område, og vil ikkje ha nokon verknad på 
desse inngrepsfrie områda. Utbygginga vil ha ubetydeleg konsekvens (0) for INON. 

 

• Raundalselva er verna mot kraftutbygging gjennom verneplan for vassdrag III (1986), og 
andre område oppe i nedbørfeltet er verna etter naturvernlova. Det gir stor verdi. 

• Ei utbygging i eit verna vassdrag vil ha stor negativ konsekvens for verneinteresser,  
verknad for dei ulike naturfaglege verdiane og brukarinteressene vert vurdert isolert. 

 

• Landskapet i Raundalen har samla sett over middels verdi.  
• Raundalselva utgjer stadvis eit viktig element, og ei redusert vassføring vil gi middels negativ 

konsekvens for dei to utbyggingsalternativa som tek vatn frå elva. 
• Sjølve dei fysiske inngrepa vil vere små og lite synlege og vil ha ubetydeleg konsekvens. 

VERKNADAR FOR TERRESTRISK BIOLOGISK MANGFALD 
 

• I influensområdet er det registrert 17 prioriterte naturtypar, 2 A-verdi, 5 B-verdi og 10 C-
verdi. I tillegg er det registrert  ”nedskore dallandskap” og ”skogsbekkekløft” etter NiN-
systemet. Dette tilseier middels verdi.  

• Floraen har stort sett vanlege artar, med enkelte artar med biogeografisk interesse. Temaet får 
middels verdi.  

• Raundalen har vinterbeite og trekkvegar for hjortevilt, spelplassar for skogsfugl, leveområde 
for rovfugl og sporadisk førekomst av store rovpattedyr. Fossekall og strandsnipe er knytte til 
elve- og bekkelaup.  

• Redusert vassføring og arealbeslag i form av vassvegar, anleggsvegar og massedeponi er 
negativt for naturtypane og for karplantar, mosar og lav. For fugl og pattedyr er det først og 
fremst negativt med støy og uro knytt til ferdsel og anleggsarbeid.  Konsekvensen vurderast å 
vere liten til middels negativ for naturtypar, liten negativ for flora og liten negativ for fauna.  

• Det er registrert 12 raudlista fugle- og pattedyrartar og 4 raudlista planteartar i 
influensområdet, og dette gir middels til stor verdi.  

• Arealbeslag med tap av leveområde, auka ferdsel og uro gir liten negativ konsekvens for 
raudlisteartar. 

VERKNADAR FOR FISK OG FERSKVASSBIOLOGI 
 

• Lakseførande strekning i Raundalselva har gode gyte- og oppvekstområde for laks og sjøaure. 
• Fossen Sarpen ligg oppom planlagt utslepp frå Raundal I, og er sannsynleg vandringshinder 

for anadrom fisk. 
• Oppom dette har vassdraget ingen prioriterte lokalitetar for fisk og ferskvassbiologi. 
• Det er stadeigne bestandar av aure i vatna, og det er aure på dei fleste elvestrekningane. 
• Det var tidlegare berre sporadisk naturleg rekruttering av laks i Raundalselva.  
• Auka vårtemperaturar og betra vasskvalitet har gitt rekruttering etter 2000. 
• Raundalselva har stor verdi på lakseførande strekning. 
• Oppom lakseførande strekning har vassdraget liten verdi. 
 
• Det er ikkje kjent at det er eller har vore ål ovanfor Palmafossen. 
• Det er ikkje kjent eller påvist førekomst av elvemusling i Vossovassdraget. 
• Det er heller ikkje registrert andre raudlisteartar i Raundalsvassdraget.  
 
• Redusert vassføring, auka temperatur og betring av vasskvalitet i Raundalselva oppom avløpet 

frå Raundal I, vil betre produksjonspotensialet for laks i elva. 
• Nedanfor avløpet frå Raundal I vil temperaturen bli lågare og mindre eigna for rekruttering av 

laks, men drift av ungfisk ovanfrå vil avdempe dei negative verknadane. 
• Planlagt minstevassføring i Raundalselva er tilstrekkeleg for å avbøte moglege negative 

verknadar for fisk og ferskvassbiologi. 
• Ei kraftutbygging vil berre ha liten negativ konsekvens for fisk og ferskvassbiologi. 
 
• Vossovassdraget har ikkje ”god økologisk status” etter EU sitt vassrammedirektiv. 
• Dette skuldast den sterkt reduserte laksebestanden, og utbygginga endrar ikkje dette. 
• Ei utbygging vil heller ikkje utløyse behov for oppdelingar i eigne sterkt modifiserte 

vassførekomstar (SMVF), dersom ikkje særskilte faglege vurderingar tilseier det. 

VERKNADAR FOR KULTURMINNE 
 

• Det er mange kulturminne av lokal verdi i samband med busetnaden i Raundalen. 
• Ei utbygging vil ikkje kome i konflikt med kjende kulturminne. 

 

 
 
 
VERKNADAR FOR LANDBRUK 
 

• Landbruket i Raundalen oppom Rastadlia har vore i sterk tilbakegang dei siste tiåra. 
• Ei kraftutbygging med ny veg opp dalen vil truleg i liten grad endre på denne utviklinga. 

 
• Bruka i Raundalen er små, mindre lettbrukte og spreidde, med liten til middels verdi. 
• Små arealbeslag og noko uro gir ubetydeleg til liten negativ konsekvens for landbruk. 
• Skogsareala i Raundalen er betydelege, har høg tilvekst og bonitet, med middels verdi. 
• Små arealbeslag gir ubetydeleg til liten negativ konsekvens for skogbruk. 
• Utmarksressursane jaktbart vilt, fisk og beiteareal har liten til middels verdi. 
• Ei utbygging gir ubetydeleg konsekvens for utmarksressursane. 

 
• Tilgang på sprengsteinmassar kan vere positivt for bygging av skogsvegar. 
• Verknad av ny veg opp dalen er samla sett ubetydeleg for landbruk, og 
• arealbeslag ved Skiple og Reime er negativt, medan betre tilkomst kan vere positivt. 
• Utleige av fallrettane vil kunne gi betydelege inntekter til grunneigarane,  
• Auka inntekt kan sikre busetnad og auke vedlikehald av eigedomar,  
• Auka kan og tenkast nytta til investeringar i anna verksemd som t.d. utvikling av hyttefelt. 
• Auka inntekt vil i liten grad snu utviklinga for landbruket i Raundalen. 

VERKNADAR FOR REISELIV 
 
• Reiselivet i Raundalen er først og fremst knytt til overnatting, fritidsbustadar og naturbaserte 

aktivitetar inkludert ekstremsport som kajakkpadling og rafting. 
• Raundalen sitt tilskott til reiselivstilbodet i Voss er i hovudsak sommaraktivitetar, også for den 

internasjonale marknaden. 
• Fylkesveg 307 opp Raundalen gjer, saman med Bergensbana, dalføret lett tilgjengeleg, trass i  

stadvis dårleg vegstandard og smale parti.  
• Raundalselva er lista på topp tre av padleelvar i Noreg. 
• Organisert rafting på strekninga Skiple til Meringen omfattar 900-1500 personar årleg. 
• Padlarane er uorganiserte og omfang og antal er vanskeleg å fastslå. 
• Om lag 1000 personar syklar ned Raundalen frå Upsete årleg. 
• Dei viktigaste reiselivsaktørane i Raundalen er Mjølfjell Vandrarheim og Voss Rafting Senter. 

I tillegg finnes småaktørar som driv med overnatting og guida kajakkpadling / padlekurs. 
• Raundalen har samla sett liten betyding for sysselsettinga for reiselivet i Voss. 
• Den planlagde kraftutbygginga vil medføre ei vesentleg redusert vassføring i Raundalselva og 

Urdlandselvi, med negative konsekvensar både for padling og rafting. 
• Slepp av planlagd minstevassføring på 20 m³/s (målt ved Kinne) i raftesesongen vil 

mogleggjere rafting, men mindre ekstreme tilhøve og manglande variasjon i vassføringa vil 
gjere elva mindre interessant for ein del av kundegrunnlaget til Voss Rafting Senter. 

• Tilhøva for padling vil bli vesentleg forringa både på strekninga som er berørt av Raundal I og 
Raundal II.  

• Dersom dette påverkar Raundalselva sitt omdømme, og også forringar opplevingsverdien av 
vassdraget direkte og indirekte ved kjennskap til inngrepet, kan ein ikkje utelukke at dei som 
driv elvesport finn andre reisemål enn Raundalen. 

• Samfunnsnyttige tiltak som utbetring av fylkesvegen opp til Mjølfjell og tilrettelegging med p-
plassar vil lette dei trafikale tilhøva i Raundalen og dermed komme reiselivet til gode. 

• Inntekter frå fallrettsleige og samfunnsnyttige tiltak som etablering av næringsfond vil også 
kunne virke positivt for Raundalen.  

• Omfang av moglege positive utslag for reiselivet vil avhenge av om midlene brukes på 
reiselivstiltak og/eller generelle tiltak som også tilrettelegger for reiselivet.  

• For å utvikle reiselivet i Raundalen er det viktigaste å ha eit godt produkt. 
 
 

 
 

SAMFUNNSMESSIGE VERKNADAR OG FRILUFTSLIV 
 

• Utbygginga vil ikkje påverke befolkningsreduksjonen i området. Betre veg vil gjere det 
tryggare å ferdast i dalen, men det er ikkje venta å endre på folkesetnadsprognosen. 

• I anleggsfasen vil utbygginga generere sysselsetting i bygg- og anleggsbransjen. Totalt vil 
sysselsettingsbidraget vere på ca. 1 prosent kvart år i anleggsfasen.  

• Eit utviklingsfond vil vere positivt for næringsutvikling i Raundalen.   
• Kommunen vil få auka skatteinngang både i drifts- og anleggsfasen, hovudsakleg frå 

eigedomsskatt, men også skatt frå inntekter til grunneigarane frå fallrettsleige.  
• Kraftutbygginga vil påverke friluftslivsaktivitetane i Raundalen, hovudsakleg kajakkpadlarane  

• Turaktivitetar vil påverkast noko, men truleg marginalt. Utbetring av veg gjer området 
tryggare for bilistar og syklistar som skal besøke dalen.  

• Kraftutbygginga vil hovudsakleg påverke kommersielle raftingaktivitetar i Raundalselva på 
strekket knytt til Raundal I-utbygginga. Ved utbygging er det mogeleg at området som 
heilskap framstår som mindre attraktivt og inntekta til reiselivsnæringa i Raundalen kan bli 
redusert. Slepp av ekstra vatn kan avgrense inntektsbortfallet noko.  

• Utbygginga kan medføre at området kan framstå som eit mindre attraktivt hytteområde 
dersom området som heilskap framstår med redusert inntrykksstyrke. Dei fleste hyttene ligg 
ved Mjølfjell og vil ikkje ha direkte utsyn til dei rørte elvesterkningane.  

OM VERNEVERDIAR OG VERDISETTING  
 
Verneplan for vassdrag og noverande opplegg for verdisetting skil seg frå kvarandre ved at noverande 
system byggjer på eit meir samordna, heilskapeleg og objektivt sett av kriterier. Sentrale element er eit 
sett handbøker frå Direktoratet for naturforvaltning, der opplegg for verdisetting av naturfaglege 
element er gitt for kvart fagområde. Vidare samlar den norske raudlista (Kålås mfl. 2010) kunnskap og 
status for sjeldne og truga artar på ein mykje meir systematisk måte. I tillegg har ein også fått på plass 
omgrepet inngrepsfrie naturområde (INON), som definerer urørt natur langs ein tredelt skala. 
Verneplanane var også bygd på naturvitskapelege verdiar, men med eit mykje større rom for 
subjektive vurderingar og politiske føringar. Dette gjer det vanskeleg å samanlikne vernevedtaka og 
verneverdiane med våre nye konklusjonar.  
 
Av dei sentrale vernekriteria var sjølvsagt dei ”miljøfaglege kvalitetane” viktig, men omgrep som 
”typevassdrag” eller ”referansevassdrag” var sentrale. Vassdraga sin ”produksjonsverdi”, og da med 
omsyn på hausting eller ”bruksverdi”, var også viktig, men dette inngår ikkje i noverande verdisetting 
med omsyn på miljøfaglege emne, men vert dekka opp ved vurdering av fagtema som ”naturressursar” 
og ”friluftsliv”, der vilt og fisk inngår i første, medan jakt og fiske inngår i den andre.  
 
Omgrepa ”typevassdrag” og ”referansevassdrag” var også meir eigna for verneplanar enn noverande 
objektive verdisetting. Ein ynskte å verne ikkje-regulerte vassdrag som var typiske for regionen, og 
særleg dei med verdfulle miljøkvalitetar. Det vart skild mellom vassdrag med ”særs stor”, ”stor” eller 
berre ”verneverdi” (jf. verneklassane 1, 2 og 3), og i høve til verneplanane si målsetting skulle dei 
verna vassdraga også representere eit variert utval av vassdrag og verdiar, med rimeleg fordeling 
mellom landsdelane. Vassdrag som betyr mykje, fordi dei er lokalisert i eller nær byer og tettstader, 
vart også prioritert i verneplanarbeidet. Den primære målsettinga for desse verna områda var å legge 
til rette for og sikre eit grunnlag for aktivt friluftsliv (bruksverdi). Samstundes skulle omfang og 
fordeling av verna vassdrag ikkje medføre store offer for straumforsyninga i landets regionar 
(politikk). Referansevassdrag skulle vere urørte og helst store og samansette område som var typiske 
for regionen, der det gjerne hadde vore tidlegare vitskapelege granskingar, slik at vidare utvikling utan 
inngrep kunne overvakast. 
 
Arbeidet med verneplanane og dei ulike vernevedtaka i Stortinget, vart starta opp fordi ein heilt fram 
på 1980-talet hadde handsama kvart einskild utbyggingsprosjekt for seg, noko som hadde ført til at 
verneinteressene oftast ikkje vart høyrd. Alta-saka var den siste store, og etter dette hevda natur- og 
miljøverninteressene at framtidige vassdragsutbyggingar skulle skje etter ein samla plan med 
nasjonale prioriteringar. Dette arbeidet vart starta opp etter 1981, og den første ”Samlet Plan for 
vassdrag” vart handsama av Stortinget 1984. Vossovassdraget vart verna i ”Verneplan III” i 1986.  
 
Raundalselva er verna etter vedtak i Stortinget og ikkje etter Naturvernlova (no Naturmangfaldlova). 
Dette gjev eit svakare vern enn andre verneområde som naturreservata eller nasjonalparkane har. 
Vassdraga som er verna mot kraftutbygging må også handsamast med varsemd når det gjeld andre 
typer inngrep enn kraftutbygging. I tillegg vart resultatet av dei subjektive og politiske prioriteringane 
at dei mest verdfulle vassdraga ikkje alltid vart omfatta av verneplanarbeidet, noko dei noverande 
verdisettingsreglane sannsynlegvis i større grad ville gitt som resultat. 
 
Vossovassdraget med Strondaelva, Bordalelvi og Raundalselva vart plassert i verneklasse 1, med særs 
høg verneverdi. Viktige element var at nedbørfeltet er del av eit større samanhangande område utan 
reguleringar, frå fjord til fjell og mellom Sognefjorden i nord og Hardangerfjorden i sør. Heile 
området inneheld store naturfaglege verdiar innan alle fagområda, og for Raundalen utgjer dei store 
friluftsinteressene med eit stort tal hytter, saman med ei mengd kulturminne, dei viktigaste elementa. 
Strondavassdraget inneheld større naturfaglege kvalitetar og er dessutan grundigare undersøkt enn 
Raundalsvassdraget.  
 
I denne rapporten er noverande verdisetting nytta, og opplysningane frå 1980-talet er inkludert i denne. 

TILTAKSSKILDRING  
 
Raundalsvassdraget vart verna mot kraftutbygging i verneplan III frå 1986. Ein skal no vurdere om det 
er mogleg å få oppheva vernevedtaket i samband med føreliggande planar for utbygging i vassdraget. 
Det vert no fremja forslag med prosjektskisser for 3 ulike kraftverksalternativ, der samla potensiale for 
prosjekta er på om lag 660 GWh. Prosjektet omfattar eitt småkraftprosjekt i sideelva ved Urdland og 
to større prosjekt i sjølve Raundalselva (figur 1). Prosjekta føreligg berre som skisser, slik at det ikkje 
er presentert detaljerte planar på noverande tidspunkt. Dei tre prosjekta er oppsummert i tabell 2, og 
kvart einskilt er omtalt summarisk med kartskisse på dei neste sidene. Dei samla 
utbyggingskostnadane er førebels rekna til 1,6 milliardar, og om lag 95 % av kostnadane er knytt til 
dei to store kraftverka i sjølve Raundalselva omtalt. 
 

 
 

Figur 1. Oversyn over dei tre skisseprosjekta i Raundalen i Voss kommune, Hordaland fylke.  
 
Tabell 1. Nøkkeltal for dei tre skisserte kraftverka i Raundalen.*) Slepp av minstevassføring også 
tilpassa elvesport i deler av sommaren, sjå avsnitt ”samfunnsnyttige tiltak”. 

  
 Raundal I Raundal II 

modifisert 
Urdland 

småkraftverk 
Inntak 460 moh 565 moh 450 moh 
Utløp 100 moh   465 moh  240 moh  
Fallhøgd 360 m 100 m 210 m 
Felt 344,1 km² 293,1 km² 45,3 km² 
Sp.avrenn. 65,4 l/s/km² 67,1 l/s/km² 56,6 l/s/km² 
Årleg tilsig 709,9 mill m³/år 620 mill m³/år 80,9 mill m³/år 
Middelvassføring  22,5 m³/s 19,7 m³/s 2,6 m³/s 
5-persentil sommar 6,5 m³/s 5,7 m³/s 0,26 m³/s 
5-persentil vinter 2,2 m³/s 1,9 m³/s 0,01 m³/s 
Slukevne 56 m³/s 49 m³/s 5 m³/s 
Minstevassføring  5-persentil *) 5-persentil  5-persentil 

Samla 
for det 

modifiserte 
alternativet  

Effekt 178 MW 44 MW 8,2 MW 230 MW 
Produksjon 510 GWh 121 GWh 28,8 GWh 660 GWh 
Kostnad 1071 mill kr. 421 mill kr. 82 mill kr. 1574 mill kr. 
Kost/nytte 2,10 kr/kWh 3,48 kr/kWh 2,84 kr/kWh 2,38 kr/kWh 

RAUNDAL I 
 
Dette er det største einskildprosjektet i dei føreliggande planane, med ein årleg gjennomsnittleg 
produksjon på heile 510 GWh. Prosjektet er planlagt med skjult inntak i / attmed Raundalselva like 
nedom Reimegrend. Det vert bygd ein låg sperredam i elva og inntak, driftsvassveg og kraftverk vert 
bygd i fjell, med ei total lengd på tunnel på om lag 12 km. Alt arbeid med tunnel skal skje frå Skjerve. 
 
Kraftverk og utløp er ved Skjerve, like oppom skytebana. Frå kraftverket må det byggjast om lag 6 km 
med 132 kV kabel til Haugo. Det vert planlagt å sleppe ei minstevassføring på 6,5 m³/s forbi inntaket 
på sommaren og 2,2 m³/s om vinteren, med moglege kortare periodar med høgare vassføring på opp 
mot 20 m³/s dersom ein skal ta omsyn til behova til raftinga i elva nedstraums inntaket. Raundal I vert 
eit reint elvekraftverk utan inntaksmagasin. 
 
 
RAUNDAL II (modifisert alternativ) 
 
Inntak for Raundal II (modifisert alternativ) vert lagt ved kote 565 i Raundalselva ved Almenningen 
nedom Mjølfjell. Anlegget blir liggande i fjell med ein 4,5 km lang drifstunnel, og overskot av 
tunnelmassane vert plassert på eigna stad nær Hegg. 
 
Kraftverket vil ha ein gjennomsnittleg årleg produksjon på 121 GWh, og det vert slept ei 
minstevassføring tilsvarande 5-persentilar for årstidene, 5,7 m³/s om sommaren og 1,9 m³/s om 
vinteren. Frå kraftverket må det byggast ei ny 132 kV linje til Bjørke. 
 
 
URDLANDSELVI SMÅKRAFTVERK  
 
Urdlandselvi småkraftverk er planlagt med inntak i Urdlandselvi på kote 450 moh. nedafor samløp 
med Fagnastølelvi. Vassveg vert etablert som nedgrave røyrgate på 2,4 km, under fylkesvegen og 
jarnbana og ned til Raundalselva med kraftverk og utslepp på kote 260 moh. Dette vil gi ein årleg 
gjennomsnittleg produksjon på 28,8 GWh. Det er planlagt slepp av minstevassføring tilsvarande 5-
persentilar for dei to årstidene til Urdlandselvi. Det er 0,26 m³/s om sommaren og 0,01 m³/s om 
vinteren. 
 
 
MASSEDEPONI  
 
Tunneldrivinga ved dei to store kraftverka vil resultere i eit stort overskot av sprengsteinmassar. Samla 
tunnellengd for Raundal I er på 12 km. Dette utgjer om lag 670 000 m³ plassert masse. Raundal II vil 
ha 4,5 km tunnelar. Det utgjer 180 000 m³ plassert masse. Mellombelse eller endelege plasseringar av 
massedeponi er ikkje gjort, og sjølv om mykje av dette kan nyttast ved opprusting av fylkesvegen, 
eventuelt også ved bygging av nye skogsvegar, er det likevel behov for mellombels plassering. For 
Raundal I kan mesteparten plasserast i Bjørkemoen, alternativt kan det leggjast eit tverrslag på 
driftstunnelen ved Nedrestølen med plassering av massar der. For Raundalen II vil mesteparten av 
massane kunne plasserast ved kraftstasjonen ved Reime/Hegg. 
  
Småkraftverket vil ikkje resultere i noko særleg masseoverskot. Røyrgata blir grave ned og arrondert 
med stadeigna massar, og massar ved utskyting av tomt for kraftverk og tilkomstvegar blir nytta 
lokalt. 

VEGBYGGING  
 
For alle kraftverka vil det vere naudsynt med bygging av nye vegar til sjølve kraftverksområdet. 
Raundal I ligg like innom skytebana ved Skjerve, medan Raundal II ligg ved Reime/Hegg. 
Vegutløysing her utgjer ikkje lange strekningar. Vegen til Urdlandselvi kraftverk vil kome ned frå 
Urdland på austsida av elva. 
 
Fylkesvegen 307 opp Raundalen vil ved ei eventuell utbygging bli opprusta for om lag kr. 280 mill. 
Detaljar for vegplanane føreligg i eigen rapport frå SWECO (Knutsen 2010). Der har ein anbefalt 
vegstandard Sa3 som omfattar 6,5 meters vegbredde for strekninga mellom Klyve og Mjølfjell. I 
tillegg til utbetringar knytt til sikring av vegen som etablering av rekkverk og bygging av fleire 
møteplassar, er vegen planlagt lagt om forbi Skiple og forbi Reimegrend. Begge desse skissene 
byggjer på Vegvesenet sine planar frå 1987, og begge stadane vil den nye vegen legge beslag på 
landbruksareal nedom busetnaden. Lengde på den nye vegen nedom busetnaden ved Skiple er på 1700 
m, eller 2000 m ved eit lenger alternativ med ny bru over jarnbanen. Omlegginga ved Reime vil vere 
1800 m lang, og også ligge på nedsida av noverande veg utanom busetnaden og gardstuna (Knutsen 
2010). 
 
 
KRAFTLINJER  
 
Ved ei realisering av Raundal I vil det bli lagt ein nedgraven kabel frå kraftstasjonen ved Skjerve til 
eksisterande koplingsstasjon på Haugo. Herifrå må eksisterande linje til Evanger forsterkast, mest 
sannsynleg ved at det blir bygt ei ny 132 kV-linje parallelt med eksisterande 132 kv-linje. Dersom 
Raundal II vert realisert, må det byggjast ei ny 132 kV linje frå Reime til Voss. Den vil følgje trase for 
eksisterande line i Raundalen. Eksisterande nett til Evanger må då også forsterkast, truleg til 420 kV. 
Småkraftverket kan anten tilkoplast eksisterande nett i Raundalen eller til 132 kV-linja frå Raundal II. 
 
 
SAMFUNNSNYTTIGE TILTAK 
 
Ved ei utbygging vil det bli sett av om lag 390 mill kr. til samfunnsnyttige tiltak i Raundalen. Desse 
fordeler seg slik: 

• Tilskot til opprusting av fylkesvegen i Raundalen:    280 mill kr.  
• Slepping av vatn forbi inntak til Raundal I kapitalisert til:      40 mill kr. 
• Investeringar til tilrettelegging av parkering og tilkomst for elvesport:    10 mill kr. 
• Etablering av eit utviklingsfond, der 50% skal nyttast i Raundalen:    60 mill kr. 

 
Det er opna for at elvesporten i Raundalselva kan sikrast tilstrekkeleg vassføring ved ei slepping av 
vatn forbi inntak til Raundal I ved Reime tilsvarande 20 m³/s ved Kinne, 6 dagar i veka 6 timar pr dag 
f.o.m. juli t.o.m. september. Omfang og tidsperiodar for slepp av vatn er sjølvsagt også gjenstand for 
ei stor grad av fleksibilitet, men er her sett for å kunne rekne på tapt kraftproduksjon. Det er også 
mogleg å tilby full stans av Raundal I under ekstremsportveko dersom det vert ønskje om det.  
 
 
FALLRETTSLEIGE  
 
For grunneigarar med fallrettar langs dei delane av vassdraget som kan bli utbygd, vil det også tilfalle 
fallrettsleige. Dette vil sjølvsagt vere gjenstand for forhandlingar dersom ei utbygging vert aktualisert.  

METODE OG DATAGRUNNLAG 
 

UTGREIINGSPROGRAM 
 
Dette er ikkje ei vanleg konsekvensutgreiing med definert utgreiingsprogram frå Norges Vassdrags- 
og Energidirektorat (NVE). Nivået på konsekvensvurderingane skal vere på eit overordna nivå og 
ikkje like omfattande som ein kjenner det etter krava i PBL. Fokuset i vurderingane skal vere på at 
områdeskildringa vert god og at det vert gjort førebelse vurderingar av planlagde tiltak basert på 
dagens kunnskap.  
 

TRETRINNS KONSEKVENSVURDERING  
 
Dei ulike fagrapportane som ligg til grunn for denne samanstillinga, har nytta konsekvensvurderingar 
basert på ein ”standardisert” og systematisk tre-trinns prosedyre for å gjere analysar og konklusjonar 
meir objektive, lettare å forstå og lettare å etterprøve (Statens Vegvesen 2006). 
 
Det første trinnet i konsekvensutgreiinga består i å beskrive og vurdere området sine karaktertrekk og 
verdiar med tanke på vasskvalitet. Verdien blir fastsett langs ein skala som spenner frå liten verdi til 
stor verdi (sjå dømet under).  
 

Verdivurdering 

 Liten            Middels                     Stor 

    --------------------------------------------------------- 
                                           � eksempel 

 
 
Trinn 2 består i å skildre og vurdere verknadane av utbygginga. Omfanget blir bl.a. vurdert ut frå 
omfang i tid og rom og sannsynet for at verknadane skal oppstå. Dette gjeld både for den kortsiktige 
anleggsfasen og den langsiktige driftsfasen. Omfanget blir vurdert langs ein skala frå stort negativt 
omfang til stort positivt omfang (sjå dømet under). 
 
Fase Verknadane av tiltaket 

 Stor negativ           Middels neg.            Lite / intet               Middels pos.              Stor positiv 
------------------------------------------------------------------------------------------------------------------ 

Anleggsfasen 
Driftsfasen 

                                                                       � eksempel 
                                                                       � eksempel 

 
 
Verdisetting i dei ulike fagrapportane er i samsvar med Statens Vegvesen (2006) sin handbok for 
verdisetting av ikkje prissette verdiar, og for dei miljøfaglege tema er Direktoratet for naturforvalting 
sine handbøker nytta. Detaljer kring verdisettinga av kvart einskild tema kan finnast i dei fem 
underlagsrapportane, så liste bak i denne samanstillinga.  
 
Det tredje og siste trinnet i konsekvensutgreiinga består i å kombinere verdien av området og 
verknadane av tiltaket for å få den samla konsekvensvurderinga. Dette skjer ved at resultatet av dei to 
første trinna plottast langs kvar sine aksar i figur 2, og resultatet blir avlest langs ein skala frå svært 
stor negativ konsekvens til svært stor positiv konsekvens.  

Figur 2. Konsekvensvifte: ”Konsekvensen for eit tema 
framkommer ved å sammenholde områdets verdi for 
det aktuelle tema og tiltakets verknad/omfang på 
temaet. Konsekvensen vises til høyre, på ein skala frå 
meget stor positiv konsekvens (+ + + +) til meget stor 
negativ konsekvens (– – – –). En linje midt på figuren 
angir ingen virkning og ubetydelig konsekvens. Over 
linja vises positive konsekvenser, og under linja 
negative konsekvenser” (etter Statens Vegvesen 
2006). 

AVGRENSING AV TILTAKS- OG INFLUENSOMRÅDET 
 
 
Tiltaksområdet er alle områda som blir direkte fysisk påverka ved gjennomføring av det planlagde 
tiltaket og tilhøyrande verksemd, medan influensområdet også omfattar dei tilstøytande områda der 
tiltaket vil kunne ha ein effekt. 
 
For alle dei ulike fagtema omfattar tiltaksområda dei areala som vert direkte berørte i samband med 
inntaksområda, røyrgatene, kraftverksområde og tilkomstvegar, men også mastepunkt med eventuelle 
skoggater rydda for nye kraftlinjer og trasear for ny veg i Raundalen. Også områda som skal vere 
deponi for sprengstein, anten permanent eller mellombels, samt dei mellombelse riggområda for 
anleggsverksemd og eventuelle ikkje-permanente anleggsvegar. 
 
Influensområdet vil variere mykje mellom dei ulike fagtema som er vurdert. Når det gjeld 
kulturminne og landbruk, vil influensområdet t.d. normalt ikkje omfatte særleg større areal enn 
tiltaksområdet, men for å kunne beskrive verdiane i området på ein utfyllande måte, er heile 
nedbørfeltet til Raundalselva inkludert, med unntak av områda i Aurland og Ulvik kommunar (figur 
3). Dette gjeld for fagtema som ”biologisk mangfald”, ”landskap”, ”friluftsliv og turisme” etc.  
 

 
 
Figur 3. Influensområde for dei ulike fagtema er i hovudsak avgrensa av nedbørfeltet til Raundalselva. 
Areala frå nedbørfeltet tilhørande kommunane Aurland og Ulvik aust i feltet er tekne bort. 

OMRÅDESKILDRING  
 
 
Voss kommune dekker nærare 1815 km², der heile 37 % av arealet ligg høgare enn 900 moh. 
(Kommuneplan for Voss 2007-2014). 76 km² (ca. 4 %) er dekka av ferskvatn. Hovudnæringar i Voss 
er offentlege/private tenesteytingar, varehandel, reiseliv, bygg og anlegg og industri. Sysselsettinga 
innanfor landbruk og industri har gått ned dei siste åra, medan det har komme fleire arbeidsplassar 
innan varehandel og bygge- og anleggsverksemd. Ved sist årsskifte budde det 13 902 innbyggarar i 
Voss og 6,3 % av dei sysselsette i kommunen arbeider innanfor primærnæringa, noko meir enn 
landsgjennomsnittet på 3 % (SSB).  
 
 
RAUNDALEN 
 
Raundalen er eit nær 3 mil langt dalføre austover i Voss kommune frå Kløve og til Uppsete, forbi 
grendane Urdland, Skiple, Reimegrend og Mjølfjell. Like aust for Mjølfjell vandrarheim, går 
kommunegrensa mellom Voss og Ulvik, og øvste delen av dalen ved Uppsete ligg i Aurland 
kommune.  
 
Namnet kjem kanskje frå det norrøne ordet ”hraun” som betyr nakent fjell, noko som passar bra på 
fjellområda som avgrensar dalen. I sør ligg Raundalsryggen, ei rad med høge fjell som utgjer grensa 
mot kommunane Ulvik og Granvin, med høgste punktet i Voss – Olsskavlen på 1576 moh. (figur 4). 
Ovanfor ”ryggen” skjer dalane Slondalen og Vesetdalen seg gjennom fjellrekka mot sør, med gamle 
ferdsleårer mellom bygdene ved Ulvik og Granvin inst i Hardanger, stølsområda deira i Raundalen.  
 

 
 

Figur 4. Vestover Raundalsryggen frå Øykjafonn (1604 moh).  
 
Frå Urdland til Mjølfjell, er også dalen avgrensa av høge fjell mot nord, frå Storebotneggi i vest, via 
Vardafjellet, Kaldanuten (1412 moh) og til Åmildenutane. Ved Mjølfjell går dei vide U-dalane 
Rjoanddalen og Ljosanddalen mot nord. Også i vest ved Urdland går det og eit dalføre mot nord, forbi 
Kvitno og Helgaset og til Langedalen over mot Framnes ved Oppheimsvatnet.   
 
 
NATURGRUNNLAGET  
 
Berggrunnen i Raundalen består i hovudsak av harde og sure bergartar, med unntak av nedre delar der 
det er næringsrike bergartar. Det er eit relativt skarpt skilje mellom dei næringsrike og fattige 
bergartane som går i nord-sør retning omtrent ved Klyve. I det meste av Raundalen dominerer 
granittiske gneisar, som er motstandsdyktige mot erosjon og gir lite næring til vegetasjon. Øvst i dalen 

er det også mangerittsyenitt, bandgneis og anortositt. Heilt nedst i dalen er det fyllitt, metasandstein, 
glimmerskifer og kvartsskifer. Dette er bergartar som kan vere rike på plantenæringsstoff, og denne 
typen berggrunn gir ofte opphav til artsrike vegetasjonstypar, spesielt i sørvendte lier med gode 
lokalklimatiske tilhøve. Figur 5 viser berggrunnsgeologien i Raundalen. 
 
Store deler av Raundalen har tynt morenedekke (figur 6). På fjelltoppane er det bart fjell med stadvis 
tynt lausmassedekke, medan det i dalbotnen i tillegg til det tynne morenedekket er spreidde parti med 
skredmateriale, forvitringsmateriale, elveavsetjingar og tjukt morenedekke.  
 

 
 

Figur 5. Kartet viser den berggrunnsgeologiske variasjonen i Raundalen (kjelde: www.ngu.no/arealis). 
Granittisk gneis (rosa) dominerer. Øvst i dalen er det mangerittsyenitt (lys rosa), bandgneis (lyst brunt) 
og anortositt (grått). I eit lite parti nedst i dalen er det kvartskifer og metasandstein (gult), og fyllitt og 
glimmerskifer (grønt).  
 
Voss ligg i overgangssona mellom kyst- og innlandsklima. Det er store lokalklimatiske skilnader i 
kommunen, og som regel har vestlege områder meir kystprega klima, medan austlege deler har meir 
innlandsklima. Raundalen ligg heilt aust i kommunen, men har likevel relativt mykje nedbør. I løpet 
av eit år regner det mellom 1500 og 2000 mm nede i dalen, medan på fjella rundt kjem nedbøren opp i 
3000 mm. Sommartemperaturen er i snitt mellom 10-15 ºC, gjerne nokre grader varmare nedst i dalen. 
I februar, som vanlegvis er den kaldaste månaden i året, ligg temperaturen stabilt på mellom -1 og -3 
ºC (www.senorge.no). Kombinasjonen av ein del nedbør og jamt låge temperaturar gir stabilt 
snødekke om vinteren.  

Figur 6. Kartet viser variasjonen av lausmassar i Raundalen (kjelde: www.ngu/nu/arealis.no). Tynt 
morenedekke (lyst grønt) utgjer hovudparten av lausmassane, med mindre parti med skredmateriale 
(rødt), forvitringsmateriale (lilla) og tjukt morenedekke (grønt). Rosa farge er bart fjell med stadvis 
tynt lausmassedekke.  
 
For plantene er vekstvilkåra varierte med store gradientar i klima og topografi. For å illustrere 
klimagradienten frå kyst til innland, nytter ein gjerne omgrepet vegetasjonsseksjon, der 
vintertemperatur (frost) og luftfuktigheit er viktige klimafaktorar (Moen 1998). Det meste av Voss 
kommune og Raundalen høyrer inn under svakt oseanisk vegetasjonsseksjon (O1). I denne seksjonen 
manglar dei mest typiske vestlege artar og vegetasjonstypar, og enkelte svakt austlege artar inngår. 
Medan vegetasjonsseksjonar heng saman med skilnader i oseanitet, der luftfuktigheit og 
vintertemperatur er viktige faktorar, heng vegetasjonssoner saman med variasjonar i 
sommartemperatur. Raundalen ligg for det meste i mellomboreal vegetasjonssone, men eit parti heilt 
nedst i dalen er innanfor sørboreal vegetasjonssone. Typisk for sørboreal vegetasjonssone er eit sterkt 
innslag av artar med krav til høg sommartemperatur (Moen 1998). I mellomboreal vegetasjonssone har 
ei rekke varmekjære artar og samfunn si høgdegrense. Opp mot fjella i Raundalen går det over i 
nordboreal vegetasjonssone, der bjørkeskog dominerer.  
 
 
RAUNDALSVASSDRAGET 
 
Raundalselva (vassdragsnummer 062.Z) er den austlege greina av Vossovassdraget, som kjem frå 
fjellområda mellom Aurland og Ulvik og renn mot Voss og samløp med Strondaelva før Vangsvatnet. 
Elva har eit samla nedbørfelt på 525 km² og ei årleg vassføring på 986 mill m³. Det gir ei 
middelvassføring ved samløp Strandaelva på 31,3 m³/s, og ei spesifikk avrenning i feltet på 60 l/km²/s. 
Dette gjeld normalen frå 1961-1990 
 
Raundalselva er 56 km lang, og startar i fjella oppom Mjølfjell, der det ligg fleire små vatn og det renn 
sideelver frå relativt flate dalføre som Rjoandalen, Ljosdalen, Uppsetdalen og Slondalen. Raundalen 
nedanfor dei vidare partia ved Mjølfjell er trongare med bratte dalsider der elva renn i fossar og stryk, 
ofte gjennom tronge gjel.  

VASSFØRING 
 
Vassføringa vert målt ved Kinne ved Bømoen, like oppom Palmafossen. Her er det ein måleserie sidan 
4. mai 1983, og gjennomsnittleg døgnvassføring i perioden ligg på 35,5 m³/s. Raundalselva bidreg 
med om lag halvparten av årsvassføringa ut av Vangsvatnet. Med eit samla felt på 509 km² til 
målestasjonen, vert det ei gjennomsnittleg spesifikk avrenning på 69,7 l/km²/s i heile feltet. 
Flaumverdiar berekna frå data f.o.m. 1983 t.o.m. 2008 viser ein middelflaum på 236 m³/s, 
femårsflaum på 275 m³/s, tiårsflaum på 313 m³/s og ein femtiårsflaum på 410 m³/s.  
 
Årsfordelinga viser ein vårtopp i vassføringa frå slutten av april til topp i månadsskiftet mai/juni, men 
med betydeleg snøsmelting heile sommaren fram til ut i august. I august og vidare utover hausten er 
det nedbør som gjev høgare vassføringar (figur 7). Vinterstid avheng vassføringa i elva av kor kaldt 
det er og kor mykje som legg seg som snø i dei høgareliggande områda. Ut gjennom 90-talet var det 
vintrar med mildare periodar med mykje regn, som saman med snøsmelting gav store flaumar i elva 
også midtvinters. Det er ikkje mange store innsjøar i nedbørfeltet til Raundalselva og dette gjev ei rask 
avrenning og rask auke i vassføringa i periodar med kraftig nedbør.  
 
 
 
 
 
 
 
 
 
 
 
Figur 7. Døgnvassføring i 
Raundalselva ved Kinne, 
som eit gjennomsnitt for 
alle åra frå 4. mai 1983 til 
31.desember 2009. 

VASSTEMPERATUR 
 
Vasstemperaturen er målt like oppstrøms samløp med Strondaelva. Figur 8 viser det daglege 
maksimums-, middel- og minimumstemperaturane for heile året frå den automatiserte måleserien som 
starta juli 1988. Frå 1975 og fram til juli 1988 vart det målt manuelt morgon og kveld jamleg, men 
ikkje dagleg.  
 
 
 
 
 
 
 
 
 
Figur 8. Døgnmiddel-
temperatur nedst i 
Raundalselva. Frå 1988 – 
2009 Målaren var ute av 
drift i 2000. 

Raundalselva er ei kald elv med eit høgtliggande nedbørfelt med mykje snø. Vanlegvis stig 
temperaturen utover i mars, frå middeltemperaturar på under 1 grad til vel 2 grader i byrjinga av april. 
Mot slutten av mai er det i gjennomsnitt 5,4 °C, og temperaturen stig forbi 9 seint i juni. 
Middeltemperaturen er på det høgaste ut i august med opp mot 14 °C, medan det i varme somrar kan 
bli over 20 °C i elva. Dei kaldaste målingane ligg ikkje over 10 °C på nokon tid av året, men dette er 
ikkje bilete av eit kaldt år, berre dei lågaste målte temperaturane kvar dag. 
 
BEFOLKNING OG BUSETNAD 
 
Raundalen har vore busett sidan førkristen tid, og busettinga har vore knytt opp mot landbruket i 
dalen. Største endringa kom med Bergensbana for om lag 100 år sidan, da dalen vart knytt saman med 
eit utbetra vegnett. Sidan andre verdskrig har hyttebygging skote fart, først i nær gardsbruka, med 
sidan også i eigne hyttefelt som på Mjølfjell. Utbygginga tok for alvor fart på 60-talet, og det er i dag 
over 600 fritidsbustadar i Raundalen, dei aller fleste i området ved Mjølfjell. 
 
I følgje SSB, hadde Voss kommune 1. januar 2010 13 902 innbyggjarar. Prognosen fram mot 2020 
syner ein reduksjon i folketalet med ein årleg reduksjon på 0,1 prosent. Om lag halvparten bur i 
sentrum på Vossevangen, og i Raundalen bur det i dag om lag. 230 personar (tabell 3).  Voss 
kommune har ein høgare andel eldre over 80 år (6,7 prosent) enn både fylket (4,5 prosent) og landet 
(4,5 prosent). Dette gjeld også høgst sannsynleg for Raundalen også. 
 
Busetnaden og folketalet i Raundalen har dei siste tiåra gått ned, og berre dei siste sju åra er folketalet 
redusert med om lag 15 % (tabell 3). Raundalen skule på Urdland er nedlagd, men barnehagen finst 
framleis. Elevane vert no køyrt til Kløve skule. I Raundalen ynskjer ein no å behalde skulen og 
barnehagen på Kløve som eit oppvekstsenter, men framtida for skulen her er også uviss. Samanslåing 
av Kløve (1-7 årstrinn-skule) og Palmafossen vert jamleg vurdert av kommunen. Av butikkar er det no 
berre butikken på Reime som framleis er open. Både på Urdland og Mjølfjell er drifta innstilt. 
Jernbaneverket held på med ein nasjonal plan for reduksjon i antal stoppestader, og ein betydeleg del 
av dei aktuelle ligg i Raundalen. Dalen har ei lang jernbanestrekning med særs tynt 
befolkningsgrunnlag, og dagens nettverk av stopp vil høgst sannsynleg bli kraftig redusert  
 
Tabell 2. Befolkningsutvikling i dei einskilde grunnkrinsane i Raundalen dei siste sju åra, frå 
Hordaland Fylkeskommune (www.hordaland.no). 

 

 2004 2005 2006 2007 2008 2009 2010 
Mjølfjell 11 8 7 6 6 3 2 
Reime 45 45 43 40 38 38 33 
Urdland 98 104 102 100 98 93 90 
Kløve 118 118 122 116 105 104 104 
SUM 272 275 277 262 247 238 229 
 
NOVERANDE VASSKRAFTPRODUKSJON I RAUNDALSELVA  
 
Raundalselva har og har hatt fleire kraftverk. Palmafoss kraftverk er det største og ligg ved det 14 m 
høge fallet i Palmafossen og tilhøyrer Voss Energi AS. Palmafossen ligg 2,4 km oppover 
Raundalselva frå samløp med Strandaelva Det er planlagt ei opprusting av eksisterande Palmafossen 
kraftverk, som har vore i drift sidan 1919. Inntaket ligg på kote 79 moh., der det er ein 3-4 m høg dam 
av betong og mur på tvers av Raundalselva. Kraftstasjonen vart oppjustert og ombygd på 1980-talet, 
og det vart då etablert ei laksetrapp opp forbi dammen. Kraftverket har i dag ei største slukeevne på 3 
m³/s og nyttar såleis under 10 % av middelvassføringa i elva. Dei noverande planane omfattar auke til 
ei høgste slukeevne på 30 m³/s, som framleis er under middelvassføringa i elva. Utforminga av ny dam 
og inntaket til kraftverket vil då bli tilpassa slik at ikkje utvandrande smolt vert fanga i turbinane. NVE 
har 17.desember 2010 avslått søknaden frå Voss Energi om utviding av Palmafoss kraftverk. 
Kleivafoss kraftverk ligg i Kleivelvi oppom Ungdomsherberget på Mjølfjell, og er i bruk som eit 
reint elvekraftverk. Det er også restar etter tidlegare vasskraftinstallasjonar i vassdraget både oppom 
Urdland og i Rjoandfossen ved Mjølfjell.  

VERKNAD OG KONSEKVENS UTAN UTBYGGING  
 
 
For alle fagtema skal verknadane av ei utbygging samanhaldast med ei forventa utvikling utan 
utbygging. Som ”kontroll” for konsekvensvurderinga for dei ulike utbyggingane, er det difor 
presentert ei sannsynleg utvikling for dei ulike fagtema utan ei utbygging, det sokalla 0-alternativet. I 
tillegg er det utarbeidd ein separat fagrapport for tema friluftsliv, turisme og reiseliv utan utbygging, 
der ein ser på kva for potensiale som ligg i Raundalen isolert sett (Osen & Øderud 2011).  
 
0-alternativet omfattar eit framleis vern av Raundalselva og inga utbygging. 
 
 
KLIMAENDRINGAR  
 
Klimaendringar er gjenstand for diskusjon og vurderingar i mange samanhengar, og eventuell aukande 
”global oppvarming” vil kunne føre til mildare vintrar og heving av snøgrensa også på Vestlandet. Det 
vert også diskutert om snømengdene vil auke i høgfjellet ved at det kan bli større nedbørmengder 
vinterstid.  
 
Resultat basert på den globale klimamodellen ECHAM4/OPYC3, den regionale klimamodellen 
HIRHAM, IPCC SRES scenario B2 for auke i drivhusgassar i atmosfæren og den hydrologiske 
modellen HBV, tilseier at nedbørmengda vil auke i dette området. Det vil også bli høgare 
gjennomsnittstemperaturar. Perioden med snødekke vil bli redusert med frå 1,5 til 2 månader i dei 
øvre deler av tiltaksområdet, medan den vil bli redusert med 2 til 3 månadar i lågareliggjande delar. 
Samla vil dette gi ei betydeleg endring i avrenningsmønster, om vinteren vil avrenninga auke medan 
den vil bli redusert om sommaren. I dei øvre delane av vassdraga vil våravrenninga auke, medan den 
vil vere lite endra i lågareliggjande delar (tabell 4). I dag kjem dei største flaumane om våren og 
hausten, endra avrenningsmønster kan redusere vårflaumane, men kan gi noko auke i haustflaumane. 
 
Tabell 3. Endring i avrenning, temperatur og snøvarigheit for ulike periodar og for året, fordelt på 
regulert nedbørfelt og restfeltet for perioden 2071 til 2100 (kjelde: www.senorge.no). 

Periode Avrenning (%)  Temperatur (°C)  Snøvarigheit (dagar) 
 Øvre deler Nedre deler  Øvre deler Nedre deler  Øvre deler Nedre deler 
Vinter  >100 50 til >100     -50 til - 65 -65 til <-100 
Vår 20 til >100 -50 til 20       
Sommer  -20 til -75 -20 til -75       
Haust 5 til 50 5 til 20       
Heile året 5 til 50 5 til 20  2,5 til 3,5 2,5 til 3,5  -50 til - 65 -65 til <-100 
 
 
BIOLOGISK MANGFALD 
 
Klimaendringar og vidare global oppvarming vil kunne føre til ei heving av snøgrensa. Større 
nedbørmengder vinterstid i høgfjellet kan auke snø mengda i fjellet og gje større og også tidlegare 
vårflaumar. Det er også mogleg at nedbørintensiteten vil bli høgare i periodar med mykje nedbør, slik 
at også dei nedbørrelaterte flaumane kan bli større. 
 
Basert på resultata frå klimamodellane presentert her er det at sommarsesong blir lenger og at ein får 
høgare sommartemperaturar, særleg i siste halvdel av juni og juli. Ei fortsatt utvikling i klima vil 
kunne få konsekvenser for flora, vegetasjon og dyreliv. Ei forlenga vekstsesong for plantelivet vil føre 
til ei heving av skoggrensa, som i dag ligg på over 900 moh. i aust oppom Mjølfjell. 

Endringar i islegginga av elver og bekker vil også påverke korleis dyr på land kan utnytte vassdraga. 
Bestandar av fossekall vil kunne nyte godt av mildare vintrar med lettare tilgang til næringsdyr i vatnet 
dersom islegginga vert redusert. Milde vintrar vil såleis kunne føre til betre vinteroverleving og større 
hekkebestand for denne arten. 
 
Reduserte utslipp av svovel i Europa har ført til at konsentrasjonane av sulfat i nedbør i Noreg har 
avteke med 63-87 % frå 1980 til 2008. Nitrogenutsleppa går også ned, i Sør-Noreg har nitrat og 
ammoniumkonsentrasjon i nedbør blitt redusert med høvesvis 23-46 % og 31-45 % i same tidsperiode. 
Dette har ført til betre vasskvalitet med mindre surleik (auka pH), betre syrenøytraliserande kapasitet 
(ANC), og nedgang i uorganisk (giftig) aluminium. Vidare er det observert ei betring i det akvatiske 
miljøet med gjenhenting av botndyr- og krepsdyrsamfunn og betre rekruttering hos fisk. Faunaen i 
rennande vatn viser ei klar positiv utvikling, medan endringane i innsjøfaunaen er mindre (SFT 2008). 
Denne utviklinga er venta å fortsette dei næraste åra, men i avtakande tempo. Størst utvikling er 
likevel venta i form av ein stadig reduksjon i variasjonen i vasskvalitet, ved at risiko for særleg sure 
periodar med surstøytar frå sjøsaltepisodar vil avta i åra som kjem. 
 
Eit varmare klima vil kunne påverke fysiske tilhøve i vassdrag ved at vasstemperaturen kan bli høgare. 
Alle desse effektane vil påverke organismar i vatnet. Generelt vil produksjon og biomasse på lågare 
trofiske nivå auke, og dette vil i sin tur påverke organismar på høgare trofiske nivå. Indirekte effektar 
via endringar på land kan vere mange. Auka temperatur, nedbør og vinteravrenning kan gi auka 
konsentrasjonar av løyst organisk materiale (humus) i avrenningsvatn, og dette vil endre lystilhøve i 
innsjøar (Framstad mfl. 2006). 
 
Redusert snømengd, lengd på snøsesongen, og generelt aukande temperaturar, vil føre til at tilhøva for 
fisk vil endre seg noko. Både aure og laks har nedre grenser for temperatur for første næringsopptak. 
Og med auka temperaturar vil det bli færre år med redusert overleving på lakseyngel i dei nedre delane 
av vassdraget. Laks vil kunne få betre vilkår i Raundalselva. 
 
 
BUSETNAD, KOMMUNIKASJON OG LANDBRUK  
 
I dag er det berre eit fåtal fastbuande oppom Reime, og busetnaden og folketalet i Raundalen er 
redusert med om lag 15 % berre dei siste 7 åra. Infrastrukturen i Raundalen, med butikkar og skule er 
stort sett lagt ned. Trafikkgrunnlaget er ikkje til stades for å oppretthalde alle dei 15 stoppestadane for 
tog i Raundalen, og  Jernbaneverket vurderar no å leggje ned fleire av dei. 
 
Fylkesveg 307 opp Raundalen står ikkje på Hordaland fylke sine planar for vidare eller meir 
omfattande opprusting. Det har dei siste åra skjedd ei flekkvis utbetring på dei aller smalaste partia 
forbi Rastadlia, men planane om utbetring forbi Skiple og Reimegrend ligg ikkje inne i dei 
føreliggande fylkesplanane. 
 
Jordbruksdrift og skogsdrift ved små bruk på Vestlandet er i tilbakegang. Nye generasjonar har større 
krav til fritid, og husdyrhald er på retur. Ein kan difor vente ei endå større rasjonalisering og auka 
sambruk mellom bruka i framtida enn det ein allereie har sett. Truleg vil ein del av den meir 
tungdrivne jorda i mindre grad bli utnytta, og bruk vil framleis bli nedlagde, slik utviklinga har vore 
dei siste åra. Jakt og fiskemoglegheitene vil truleg vere dei same og i stor grad vere nytta av 
tilreisande.  
 
0-alternativet vil i seg sjølv i liten grad direkte påverke jord- og skogbruket i området, men det er 
heller ikkje noko som tydar på at den negative utviklinga for både busetnad, folketal og landbruk i 
Raundalen vil bli monaleg endra dei næraste åra.  

FRILUFTSLIV, REISELIV OG TURISME  
 
Raundalen er i dag lite utvikla med omsyn på reiseliv og turisme, med unnatak av Mjølfjell 
Vandrarheim, Kårdal pensjonat og tilbod om rafting og uorganisert padling. Elles er dei øvre delane av 
dalen dominert av dei om lag 600 spreidde fritidsbustadane i Raundalen, der friluftsliv i ”urørt” natur 
sommar som vinter utgjer hovudverdiane. Dei minste reiselivsaktørane i Raundalen melder ikkje om 
planar for utviding av drifta, medan større aktørar som Voss Rafting Senter og Mjølfjell Vandrarheim 
ser i større grad for seg utvida drift om kundegrunnlaget er til stades.  
 
Kommunedelplanen for reiseliv i Voss har få konkrete planar for Raundalen, ut over mogleg 
campingplass på Bømoen. Vidare potensiale for Raundalen ligg sannsynlegvis heller ikkje i storstilte 
og investeringstunge utbyggingar, men i å oppretthalde dagens ”villmarkspreg” med fortsett spreidd 
hyttebygging. Det føreligg planar for nye hyttefelt nedover i dalen, og i den nye kommuneplanen er 
det skissert råmer for ei vidare utbygging av inntil 150 nye hytter dei neste 10 åra.  
 
Dette vil styrke inntektsgrunnlaget til privatpersonar og bedrifter som yter ulike typar service, men det 
er ikkje i seg sjølv tilstrekkeleg til å snu ein elles negativ utvikling for bygdesamfunnet i Raundalen. 
Slik situasjonen er, står Raundalen difor ved eit vegskilje. Auka investeringar og tilrettelegging og 
større tiltak må til for å få til ein økonomisk vekst i dalføret, samstundes som dette delvis står i 
konflikt med det som i dag er hovudkvaliteten for friluftslivet i ved Raundalen. Voss kommune legg 
difor heller ikkje opp til noko slike storstilte plana i Raundalen, Den planlagde auka i 
overnattingsplassar i kommunen skal i hovudsak knytast til sentre som Voss Resort i Bavallen og Voss 
Fjellandsby i Myrkdalen.  
 
Rafting og padling vil, som i dag, vere avhengige av variasjonen i den naturlege vassføringa i elva, 
som i flaumperiodar tidvis er for høg. Endre klimatilhøve kan gi noko auke i haustflaumane, med 
reduserte vilkår for padle- og rafteaktivitetar i elva. 



 
Rådgivende Biologer AS  Rapport 1417 29 

KONSEKVENSAR FOR INON, VERN OG LANDSKAP  
 
 
INNGREPSFRIE OMRÅDE 
 
Fjellområda nord, øst og sør for Raundalen utgjer eit stort inngrepsfritt naturområde (figur 9). 
Området strekker seg inn i Ulvik, Granvin og Aurland kommunar. Ein del av dette området er 
villmarksprega, det vil sei meir enn 5 kilometer frå nærmaste tekniske inngrep. Området er 
samanhengande og i nord strekkjer det seg frå fjord til fjell. Det er svært få område igjen i Noreg som 
kan reknast som villmarksprega. I Hordaland utgjer Hardangervidda det største villmarksprega 
området og elles er det, i tillegg til det omtalte området nord for Raundalen,  berre to andre slike 
område igjen i fylket (Folgefonna og Røldalsfjellet). Dette tilseier at temaet inngrepsfrie naturområde 
har stor verdi i dette området.  
 

 
Figur 9. Eit stort inngrepsfritt naturområde som nærmast omringer Raundalen, og som mot nord går 
heilt ned til Nærøydalsfjorden (http://dnweb12.dirnat.no/wmsdn/).  

Tiltaks- og influensområda for den modifiserte utbygginga ligg i inngrepsnære område, langs veg, 
jarnbane og busetnad i Raundalen. Eventuell utbygging av Raundal I, Raundal II (modifisert) og 
Urdlandselvi småkraftverk vil difor ikkje røre inngrepsfrie naturområde. Dersom ein framleis ynskjer 
å ta inn Heggjaelvi til Raundal II, vil det medføre eit bortfall av under 0,5 km² INON-sone 2.  Det 
modifiserte utbyggingsalternativet vil ikkje ha nokon verknad på INON-områda. 
 
NATURVERNINTERESSER 
 
Raundalselva og sideelvene ligg innanfor den delen av Vossovassdraget som vart verna mot 
kraftutbygging gjennom verneplan for vassdrag III (1986). To område er verna etter naturvernlova i 
dei øvre delane av nedbørfeltet: Grånosmyrane våtmarksreservat og Nærøyfjorden 
landskapsvernområde. Førstnemnde er  ”… eit fjell- og våtmarksområde med hekkefunksjon for eit rikt 
og sårbart fugleliv”, medan Nærøyfjorden landskapsvernområde bl.a. skal ”… ta vare på eit vakkert 
og eigenarta natur- og kulturlandskap frå fjord til fjell”. Dette verneområdet overlappar med 
UNESCOs verdsarvområde; Nærøyfjorden med omgjevnadar.  
 
Sidan Raundalsvassdraget er verna, får det etter vanlege kriterier stor verdi med omsyn på 
naturverninteresser, og sidan det her vert planlagt omfattande utbygging i eit verna område, blir også 
verknadane store med omsyn på verneinteresser isolert sett. Planane vil ikkje ha nokon verknad for dei 
to andre verneområda Nærøyfjorden landskapsvernområde eller Grånosmyrane naturreservat. Det er 
ikkje skilt mellom verdi og verknad mellom dei ulike tre kraftverka. 
 
Det vert i siste instans opp til Stortinget å avgjere om verknadane av ei slik utbygging som her er 
føreslege, vil vere i strid med verneintensjonane frå 1986, og kor store konsekvensane for 
”verneinteresser” eigentleg er. Her vil dei spesifikke gjennomgongane av dei ulike fagtema vere 
avgjerande. 
 
LANDSKAP 
 
Landskapet i Raundalen tilhøyrer landskapsregionen ”23 Indre bygder på Vestlandet”, underregion 
”23.5 Voss”. Dei øvre delane av nedbørfeltet ligg i landskapsregion ”15 Lågfjellet i Sør-Noreg”. 
Landskapet i Raundalen har over middels verdi, med dei største verdiane øvst i dalen, der landskapet 
har høg inntrykksstyrke og stort mangfald, og er mellom dei meir eineståande landskapa i regionen. 
Raundalselva med sidevassdraga utgjer eit viktig element i delar av dette landskapet. Nedover i dalen 
er verdiane noko mindre, grunna stadvis redusert utsyn frå dei viktigaste ferdsleårane, og her utgjer 
elva berre stadvis eit mektig inntrykk med sin brattare gradient. Ved Rastadlia har landskapet eit 
særleg dramatisk element, men mangfaldet er her noko mindre enn øvst i dalen.  
 
Ei utbygging vil medføre fråføring av vatnet i elva, og dette vil stadvis ha betydeleg negativ verknad 
for opplevinga av villskapen i landskapet der ferdsleårane ligg nær vassdraget eller ein har godt utsyn 
over elva. Dette vil ha største negativ konsekvens for Raundal I, medan strekninga av Raundalselva 
som vert påverka av Raundal II (modifisert) stadvis er noko mindre synleg i landskapet. Urdlandselvi 
utgjer ikkje noko markert element i landskapet, og for småkraftverket vil verknadane vere små. 
 
 
OPPSUMMERING AV VERDIAR, VERKNADAR OG KONSEKVENSAR  
 
For naturverninteressene er hovudpoenget at vassdraget er verna, og at ei utbygging i eit slikt vassdrag  
difor har ein stor negativ verknad reint prinsipielt. For dei tre øvre småkraftverka vil det også vere 
store negative verknadar for inngrepsfrie område, og dette gjeld det austlege inntaket for Rjoanddalen 
kraftverk spesielt. Landskapet i Raundalen har over middels verdi, og fråføring av vatnet i elva vil ha 
stor negativ verknad for opplevinga av villskapen i landskapet der ferdsleårane ligg nær vassdraget 
eller har godt utsyn over elva. For småkraftverket vil verknadane vere mindre (tabell 5). 

Tabell 4. Samla oppsummering av verdi, verknad og konsekvensar for miljøfaglege tilhøve for dei 
ulike delane av ei modifisert kraftutbygging i Raundalen. 

 

Tema 
Verdi 

Liten       Middels      Stor 
Verknad 

Stor neg.   Middels    Liten / ingen    Middels    Stor pos. 
Konsekvens 

Naturverninteresser ----------------------- 
                           � 

---------------------------------------------------------- 
                      � Middels negativ (- -) 

Inngrepsfrie 
område 

Raundal I 

Raundal II  

Småkraftverket  

----------------------- 
 � 
 
 � 
 
 � 

---------------------------------------------------------- 
                                            � 
 
                                            � 
 
                                            � 

Ubetydeleg ( 0 ) 
 

Ubetydeleg ( 0 ) 
 

Ubetydeleg ( 0 ) 

Landskap  

Raundal I 

Raundal II  

Småkraftverket 

----------------------- 
                     � 
 
                 � 
 
          � 

---------------------------------------------------------- 
                           � 
 
                                � 
 
                                     � 

Middels negativ (- -) 
 

Liten negativ ( - ) 
 

Liten negativ ( - ) 

 KONSEKVENSAR FOR BIOLOGISK MANGFALD  
 
Denne konsekvensvurderinga av biologisk mangfald byggjer i hovudsak på eksisterande informasjon, 
både samla inn i samband med verneplanarbeidet på 80-talet, men også med nyare registreringar i regi 
av Voss kommune og Forsvaret. I tillegg er det utført ei innleiande konsekvensutgreiing av 
utbyggingsplanane hausten 2009 (Huseby mfl. 2009), og det er utført supplerande registreringar 
hausten 2010 i samband med utarbeiding av den overordna konsekvensutgreiinga av miljøfaglege 
verdiar for desse planlagde utbyggingane i Raundalsvassdraget (Ihlen mfl. 2010), der også 
detaljinformasjon finst. Temaet terrestrisk biologisk mangfald består her av deltema ”naturtypar”, 
”karplantar, mosar og lav”, ”fugl og pattedyr” og ”raudlista artar”. I samband med planane for 
modifiserte utbygging, er det her gjennomført ei ny konsekvensutgreiing. 
 
  
VERDIAR TERRESTRISK BIOLOGISK MANGFALD 
 
NATURTYPAR 

Det er registrert 17 naturtypar i Raundalen der to har A-verdi, fem har B-verdi og 10 har C-verdi 
(tabell 6). Desse er klassifisert etter DN-handbok 13 og vist i figur 10. Ingen truga vegetasjonstypar er 
registrert. I tillegg finst landskapsnivået ”nedskåret dallandskap” i vest og landskapsdel-nivået 
”skogsbekkekløft” i aust. Desse er basert på det nye systemet ”Naturtyper i Norge” (NIN) og 
lokaliseringa av desse er vist i figur 11. Registreringane av desse naturtypane er basert på 
tiltaksplanane slik dei var skissert i Ihlen mfl. (2010). I følgje dei nye planane er det berre eit utval av 
desse naturtypane som er aktuelle å vurdere, nemleg gamal lauvskog ved Voll med B-verdi (lokalitet 
9), bekkekløft og bergvegg ved Heggjælvi med C-verdi (lokalitet 10) og Urdalselvi med C-verdi 
(lokalitet 13), fossesprøytsona ved Bøfossen med C-verdi (lokalitet 12),  gråor-heggeskog ved 
Rastadlia med C-verdi (lokalitet 14), ein rik edellauvskog ved Bømoen med verdi A (lokalitet 15), ei 
bekkekløft og bergvegg i Raundalselva ved Tundal med verdi C (lokalitet 16) og ein gråor-heggeskog 
ved Bømoen med C-verdi (lokalitet 17).   

 
Samla sett vurderast dei kjende naturtypane i influensområdet til eit modifisert utbyggingsalternativ i 
Raundalen til middels verdi. I tillegg kjem ”nedskore dallandskap” og ”skogsbekkekløft” i Raundalen. 
Det må presiserast at desse berre er avgrensa topografisk frå terreng og kart og at det ikkje har vore 
mogleg å undersøke artsmangfaldet i dei. Dette bør gjerast sommarstid ved låg vassføring. Ei slik 
gransking krev mykje førebuingar fordi det er eit risikabelt område å ta seg fram i. Dei samla 
naturtypeverdiane i Raundalen kan difor ventast å verte endra etter ei slik gransking. Med dette 
atterhaldet vert naturtypar vurdert til middels verdi. 
 

FLORA (KARPLANTER, MOSAR OG LAV) 
 
Floraen består samla sett av vanlege artar, men inneheld enkelte artar med biogeografisk interesse. 
Odland (1979) registrerte mellom anna registrerte fleire artar med oseanisk utbreiing som har utpostar 
i Raundalen. Dette gjeld heiblåfjør, poselyng og kystmaure. Det vart også registrert austlege artar som 
har vestlege utpostar i Raundalen, til dømes tannrot og tyrihjelm. 
 
Også Moe (2005) gjorde fleire biogeografisk viktige funn frå Raundalen. Det viktigaste var det av den 
kalkrevande og austlege arten tysbast frå gråor-heggeskogen i Rastadlia. Fleire mosar og lav vart og 
registrert under eige feltarbeid, og osp ser ut til å vere eit viktig substrat for denne type organismar i 
Raundalen. Dette gjeld spesielt gamle og storvaksne osp i dalsidene ned mot Raundalen. 
Kombinasjonen mange vanlege artar og enkelte biogeografisk viktige funn, mellom anna med 
oseaniske og austlege artar, gjer at karplantar, mosar og lav vurderast til middels verdi.    

Figur 10. Kart over kjende naturtypar i høve til det modifiserte utbyggingsalternativet i Raundalen. 
Nummereringa følgjer teksten. 
 
 

 
 
Figur 11. Plasseringa av landskapsnivået ”nedskore dallandskap” i vest og landskapsdelnivået 
”skogsbekkekløft” i aust (frå Fylkesdelplan for små vasskraftverk).  

Tabell 5. Kjende naturtypar etter DN-handbok 13 frå Raundalen. Raundalen nedre (lok. 19) er 
klassifisert etter NiN-systemet. Lokalitetane som blir vurdert ved det modifiserte 
utbyggingsalternativet er utheva med grå farge.     

Lok Stadnamn Naturtype Areal 
(daa) 

Verdi Kjelde 

1 Skredteigane Sørvendt berg, rasmark 393  B Moe (2005) 
2 Kårdal Rikmyr 27 C Moe (2005) 
3 Mjølbotn Gammal barskog 3543 A Moe (2001) 
4 Rjoandfoss Fossesprøytsone 3 C Spikkeland (2007b) 
5 Rjoandåni, Fossen Kalkrike område i fjellet 35 C Solvang mfl (2003) 
6 Såtefossen Kalkrike område i fjellet 61 B Solvang mfl (2003) 
7 Veseto Bekkekløft og bergvegg 13 B Ihlen 
8 Grytestølen Gammal lauvskog 10 B Ihlen 
9 Voll Gammal lauvskog 2471 B Moe (2005) 

10 Heggjælvi Bekkekløft og bergvegg 10 C Ihlen 
11 Rustene Gammal barskog 228 C Moe (2005) 
12 Bøfossen Fossesprøytsone 5 C Spikkeland (2007a) 
13 Urlandselvi Bekkekløft og bergvegg 9 C Ihlen 
14 Rastadlia Gråor-heggskog 6,4 C Moe (2005) 
15 Bømoen, Sekken Rik edellauvskog 71 A Solvang, Gaarder (2003) 
16 Raundal, Tundal Bekkekløft og bergvegg 44 C Moe (2005) 
17 Raundal, Bømoen Gråor-heggeskog 20 C Solvang, Gaarder (2003) 
18 Raundalen, øvre Bekkekløft og bergvegg - - Feltarbeid Ihlen 
19 Raundalen, nedre Nedskåret dallandskap i 

NiN-systemet 
- - Feltarbeid Ihlen 

 
 
FAUNA (FUGL OG PATTEDYR)  
 
I influensområdet er det både vinterbeite og trekkvegar for hjortevilt, spelplassar for skogsfugl, 
leveområde for rovfugl og også streifande store rovpattedyr. Dei store furuskogane kan også vere 
viktige leveområde for austlege faunaelement. Ei oversikt over viltområda i Direktoratet for 
naturforvaltning sin Naturbase og tiltaksplanane er gitt i figur 12. Fossekall og strandsnipe er knytte til 
elve- og bekkelaup.  
 
Mangfaldet av leveområde for viltet er noko redusert som følgje av at området ligg høgt over havet og 
har fattig berggrunn. Difor er heller ikkje talet på registrerte fugle- og pattedyrartar spesielt høgt. På 
den annan side er fleire artar med nokså strenge habitatpreferansar representert. Dette gjeld først og 
fremst rovfuglar og større rovpattedyr med krav til store område utan, eller med berre moderate, 
tekniske inngrep. Eit anna særpreg ved faunaen er at Raundalen med si lokalisering heilt aust i 
Hordaland har eit markert innslag av austlege faunaelement som her har si vestgrense i Noreg, eller 
berre unnataksvis er registrert enda lenger vest på Vestlandet. Dei vide furuskogane i Mjølfjellområdet 
har stor verdi for fleire fuglearter, medan velutvikla myr- og våtmarksområde er lite utbreidd i 
nedbørfeltet. Sidan dei høgste fjelltoppane når opp mot 1 604 moh. (Øykjafonn i Ulvik), utgjer alpine 
artar ein stor del av faunaen. Mange artar er elles knytt opp mot bustadområde og kulturlandskap langs 
Bergensbana og bilvegen opp mot Mjølfjell og Upsete. 

Figur 12. Kart som viser viltområda (Naturbasen) i høve til dei føreslegne kraftverka i Raundalen.  

Dei største verdiane er truleg knytt til førekomst av rovfuglar og større rovpattedyr med krav til store 
leveområde som er utan, eller berre har moderate, tekniske inngrep. Mange av desse artane er 
samstundes raudlista. Ein må då forvente at slike artar først og fremst opptrer i områda som ligg lengst 
bort frå eksisterande tekniske inngrep som jernbane, bilveg, busetnad og hyttefelt i hovuddalføret 
Raundalen.  
 
 
KONSEKVENSAR TERRESTRISK BIOLOGISK MANGFALD 
 
NATURTYPAR 
 
Ei kraftutbygging som skissert vil påverke fleire av dei registrerte naturtypane. Det er først og fremst 
redusert vassføring og arealbeslag i form av vassvegar og anleggsvegar som er negativt for 
naturtypane.  

 
Naturtypar som vert påverka negativt av redusert vassføring er bekkekløfter og fossesprøytsoner, og 
det gjeld bekkekløftene ved Urlandselvi og Raundalselva ved Tundal (lokalitet 13 og 16) og 
fossesprøytsona ved Bøfossen (lokalitet 12). Redusert vassføring gir også lokalt redusert fukt i lufta, 
noko som, i tillegg til bekkekløftene, kan påverka epifyttar på gammal osp i gammal lauvskog attmed 
Raundalselva (lokalitet 9), i gråor-heggeskogen ved Rastadlia (lokalitet 14) og i den rike 
edellauvskogen ved Bømoen, Sekken (lokalitet 15). Gråor-heggeskogen ved Bømoen (lokalitet 17) 
blir ikkje påverka så sant det ikkje vert etablert anleggsvegar i området. Samla sett medfører det 
modifiserte utbyggingsalternativet ingen arealbeslag i registrerte naturtypar, men den reduserte 
vassføringa vil vere negativ for fleire naturtypar knytt til vatn. Verknaden vurderast å vere noko 
mindre enn for det opphavlege utbyggingsalternativet, det vil seie mellom liten og middels negativ, 
med størst negativ verknad for Raundal I prosjektet.  

FLORA (KARPLANTAR, MOSAR OG LAV) 
 
Også når det gjeld karplantar, mosar og lav, er det redusert vassføring og arealbeslag i form av 
vassvegar og anleggsvegar som verkar negativt. Effekten av redusert vassføring er negativt for 
fuktigheitskrevjande artar. Dette gjeld først og fremst kryptogamar på ulike substrat (mest bark og 
nordvendte bergveggar) nær dei berørte elvane. Arealbeslag er venta å gi størst negativ verknad på 
karplantar. Dette kan avbøtast ved å detaljplanlegge kraftverka slik at biogeografisk viktige lokalitetar 
ikkje vert påverka. Verknadane på karplantar vurderast som liten negativ. 

 
FAUNA (FUGL OG PATTEDYR) 
 
For fugl og pattedyr er det støy og uro knytt til ferdsel og anleggsarbeid som er mest konfliktfylt. Den 
planlagde kraftutbygginga omfattar svært avgrensa terrenginngrep som inneber varig eller midlertidig 
tap av leveområde for fugl og pattedyr. For dei store prosjekta Raundal I og II vert det bygd lange 
fjelltunnelar, medan Urdlands småkraftverk vil ha nedgraven røyrgate. Samla verknad for fauna vil 
vere små. 
 
Dersom nettilkopling skjer via luftleidning, vil leidningen kunne representere kollisjonsrisiko for 
flygande vilt. Ny 132 kV linje frå Hegg til Bjørke vil bli samlokalisert / erstatte eksisterande 66 kV 
linje, og vil soleis ikkje medføre nye linjetrasear i Raundalen.  
 
Utbygginga i Raundalen medfører elles redusert vassføring i elvelaupa som vert utnytta. Dette vil 
kunne påverke hekkesituasjonen for fossekall, som er knytt til rennande vatn i dette området 
Rapporten ”Miljøeffekter av småkraftverk. Erfaringer frå Telemark og Rogaland” (L´Abée-Lund m.fl. 
2005) seier følgjande: ”Informasjonen som kommer frem av fugleregistreringene indikerer at 
vassføring er en viktig parameter for elvestrekningens betydning som habitat for fossekall og 
vintererle. Det ble ikke registrert fossekall eller vintererle i bekkene som har en midlere årsvannføring 
under 0,2 m3/s.” Det er naturlig nok også andre faktorar enn vassføring som speler inn på fossekallen 
sitt val av habitat, men denne undersøkinga gjev ein ganske klar indikasjon på at det kun vil vere 
prosjektet i Urdlandselva som vil kunne få negativ verknad på fossekallen.   
 
 
VERDIAR RAUDLISTEARTAR 
 
Dei største verdiane knytt til førekomst av raudlista artar, er i dei øvste og ikkje busette områda av 
influensområdet. Det er registrert 12 raudlista fugle- og pattedyrartar og 4 raudlista planteartar i 
influensområdet. Orkideen kvitkurle (Pseudorchis albida) reknast som ”nær truga” (NT) i Noreg 
(Kålås mfl. 2010). Arten er kjend frå både artsrike og artsfattige plantesamfunn i rasmarkmiljø i 
Rjoanddalen (Solvang mfl. 2003). Alm (Ulmus glabra) og ask (Fraxinus excelsior), begge kategorisert 
som ”nær truga” (NT) i Kålås mfl. (2010), er kjend frå den rike edellauvskogen ved Bømoen, Sekken 
(Solvang & Gaarder 2003). I følgje Moe (2005) er handmarinøkkel (Botrychium lanceolatum), som nå 
vurderast som ”nær truga” (NT) i Kålås mfl. (2010), kjend frå ytst i Raundalen, men er ikkje funnen 
sidan 1959. Registreringa er mest sannsynleg det som står som ”Kleivane gard 650 m; Voss”, som ligg 
rett vest for Mjølfjell vandrarheim, i Artsdatabanken sitt Artskart. Arten er knytt til grasbakkar i fjellet, 
helst på kalkrik grunn. Arten har aldri vore vanleg, men har blitt endå sjeldnare dei siste tiåra, truleg 
som  følgje av endra bruk av utmarka, særleg attgroing (Moe 2005).   
 
Av raudlista pattedyr er gaupe (VU) og jerv (EN) registrert fleire gonger i form av observasjonar, spor 
eller sporteikn (Bergo 1982, Artsdatabanken). Det ligg elles føre enkeltobservasjon av fjellrev (CR) 
ved Slondalsvatnet så langt tilbake som i 1976 (Bergo 1982). Hønsehauk (NT) og jaktfalk (NT) hekkar 
begge sparsamt i Raundalen, medan hubro (EN) har usikker førekomst og snøugle (EN) er observert 
på Mjølfjell i 1974 (Bergo 1982). Av raudlista vadefugl finst strandsnipe (NT) relativt vanleg utbreidd 
langs elvar og vatn i heile Raundalen. Også fiskemåse (NT) opptrer spreidd i området. Songlerke (VU) 
og stare (NT) er knytte til kulturlandskapet i Raundalen, og bergirisk (NT) er registrert i Rjoanddalen.  

KONSEKVENSAR FOR RAUDLISTEARTAR 
 
Dei ulike terrenginngrepa vil medføre arealbeslag og difor gje tap av leveområde. Samstundes vil 
inngrepa kunne verke barrieredannande. Vidare vil støy og ferdsel i anleggsperioden kunne verke 
uroande, spesielt dersom arbeidet vert utført i yngleperioden. Den samla negative verknaden av 
anleggsarbeidet på raudlista fugle- og pattedyr er uansett vurdert å vere liten, både sidan det meste av 
anleggsarbeidet vert utført i lukke fjellanlegg, og fordi arbeidet berre varar ein kort periode. For dei 
kjende raudlista karplantane er det ulike arealbeslag, som til dømes anleggsvegar og nedgravne 
vassvegar , som er negativt for desse førekomstane. 
 
For raudlista fuglar og pattedyr gjeld mykje av den same diskusjonen som for fuglar og pattedyr 
generelt. Dei ulike terrenginngrepa vil kunne medføre arealbeslag og difor gje tap av leveområde. 
Samstundes vil få av inngrepa kunne verke barrieredannande. Støy og ferdsel i anleggsperioden kan 
verke uroande, spesielt dersom arbeidet vert utført i yngleperioden. Redusert vassføring vil kunne 
verke negativt inn på raudlistearten strandsnipe, men arten tolar redusert vassføring nokså godt  – og 
aksepterer dessutan ein del inngrep langs vassvegar og innsjøar. Strandsnipa finst alminneleg utbreidd 
i regionen. Gaupe er streifdyr i området og vil – med unnatak av terrenginngrep, ferdsel og støy i og 
like etter anleggsperioden – truleg verte lite råka av tiltaket. Den samla negative verknaden av 
anleggsarbeidet på raudlista fugl og pattedyr er uansett vurdert å vere liten, sidan arbeidet i hovudsak 
er knytt til område der ferdsle og aktivitet allereie er stor.  
  
 
OPPSUMMERING AV VERDIAR, VERKNADAR OG KONSEKVENSAR  
 
Vurderingane er differensiert mellom dei tre prosjekta, Raundal I, Raundal II (modifisert) og 
Urlandselvi småkraftverk, her kalla småkraftverket (tabell 7). 
 
Tabell 6. Oppsummering  av verdi, verknad og konsekvensar for biologisk mangfald for dei ulike 
delane av ei modifisert kraftutbygging i Raundalen. 

 

Tema 
Verdi 

Liten       Middels      Stor 
Verknad 

Stor neg.   Middels    Liten / ingen    Middels    Stor pos. 
Konsekvens 

Naturtypar 
     Raundal I 
     Raundal II 
     Småkraftverket 

----------------------- 
                 � 
 
        � 
 
       � 

---------------------------------------------------------- 
                     � 
 
                                    � 
 
                              � 

Middels negativ (--) 
 

Liten negativ (-) 
 

Liten negativ (-) 

Karplantar,  
mosar og lav 
     Raundal I 
     Raundal II 
     Småkraftverket 

----------------------- 
                   � 
 
      � 
 
      � 

---------------------------------------------------------- 
                                  � 
 
                                     � 
 
                                   � 

Liten negativ (-) 
 

Liten negativ (-) 
 

Liten negativ (-) 

Fugl og pattedyr 
     Raundal I 
     Raundal II 
     Småkraftverket 

----------------------- 
            � 
 
             � 
 
        � 

---------------------------------------------------------- 
                                   � 
  
                                   � 
 
                               � 

Liten negativ (-) 
 

Liten negativ (-) 
 

Liten negativ (-) 

Raudlisteartar   
     Raundal I 
     Raundal II 
     Småkraftverket 

----------------------- 
                � 
 
                � 
 
      � 

---------------------------------------------------------- 
                                    � 
 
                                    � 
 
                                      � 

Liten negativ (-) 
 

Liten negativ (-) 
 

Liten negativ (-) 

KONSEKVENSAR FOR FISK OG FERSKVASSBIOLOGI  
 
Denne konsekvensvurderinga av fisk og ferskvassbiologi byggjer i hovudsak på eksisterande 
informasjon, men er også oppdatert med eigen registrering av mogleg oppvandringshinder for laks i 
Raundalselva i samband med utarbeiding av den overordna konsekvensutgreiinga av miljøfaglege 
verdiar for desse planlagde utbyggingane i Raundalsvassdraget (Hellen mfl. 2010), der også 
detaljinformasjon finst. I samband med planane for modifiserte utbygging, er det her gjennomført ei 
ny konsekvensutgreiing. 
 
OMRÅDESKILDRING OG VERDIVURDERING 
 
PRIORITERTE LOKALITETAR 
 
Vassdraget ovanfor anadrom strekning har ingen prioriterte lokalitetar for fisk og ferskvassbiologi. På 
den anadrome strekninga er det betydelege gyte- og oppvekstområde for laks og sjøaure i 
Raundalselva opp til Bjørke bru, nedstraums planlagt kraftverksutløp på anadrom strekning. Frå 
Bjørke bru og ca 2,5 kilometer oppover til ”Sarpen-fossen” er det ingen særskilte oppvandringshinder 
for oppvandrande laks og sjøaure. Området har få gytelokalitetar, men vil kunne vere oppvekstområde 
for ungfisk av anadrom fisk. Sarpen er vandringshinder for oppvandrande anadrom fisk, men ved 
gunstige temperatur- og vassføringstilhøve kan det ikkje utelukkast at større laksefisk kan passere 
fossen. Ein foss med tilsvarande vanskelege passeringstilhøve finst oppom Urdland 4,4 km lenger 
oppe, og herfrå kan fisken vandre opp til Skiple.  
 
FISK OG FERSKVASSORGANISMAR 
 
Områda ved planlagde Raundal II (modifisert) og Urdlandselvi småkraftverk, har ingen spesielle 
verdiar med omsyn på fisk og ferskvassorganismar. Det er resident aure i Raundalselva, men 
Urdlandselvi er bratt og sannsynlegvis er utan eigen bestandar av aure.  
 
Raundal I utbygginga rører den anadrome delen av Vossovassdraget. Elva er svært grov på den 
potensielt påverka strekninga og har avgrensa med gytemoglegheiter. Det er ikkje registrert laks på 
denne strekninga, men det er ingen vandringshinder som tilseier at ikkje store delar av strekninga vil 
vere tilgjengeleg for laks.  
 
Det er gjennomført elektrofiske på to stasjonar i Raundalselva ovanfor Palmafossen sidan 2003. Det 
har i denne perioden førekome naturleg gyting av laks ovanfor Palmafossen, men tettleiken av eldre 
lakseungar har vore låg, inkludert utsett laks, og ungfiskbestanden har vore dominert av aure. Dei 
estimerte tettleikane av årsyngel laks i Raundalselva oppstrøms Palmafossen har variert frå 2 til 12 
fisk pr. 100 m² i perioden 2003-2009. Tettleikene av eldre laks har variert frå ingen fisk til 13 fisk pr. 
100 m² i same periode. Tettleiken av vill årsyngel av laks har vore noko lågare i åra med 
fiskeutsettingar enn i åra før. I perioden 2005-2009 har årsyngel av settefisk utgjort over 83 % av 
fangsten av årsyngel.  
 
Den lakseførande strekninga i Raundalselva mellom samløp Strandaelva og Palmafossen er 2,4 km og 
arealet er om lag 35 000 m². Den 7 km lange lakseførande strekninga ovanfor Palmafossen har eit 
areal på 250 000 m². Med utgangspunkt i ein samanheng mellom tettleik av presmolt og vassføring i 
perioden mai-juli (Sægrov mfl. 2001, Sægrov og Hellen 2004), er det berekna eit berenivå for 
presmolt på ca 5 000 nedanfor Palmafossen og 15 000 presmolt ovanfor, totalt 20 000 presmolt. Dette 
berenivået føreset at antal gytefisk ikkje er avgrensande for produksjonen. På grunn av 
temperaturtilhøva vil rekrutteringa av laks vere begrensa enkelte år, og truleg vil det normalt vere mest 
ungfisk av aure.  
 
Raundalselva blei ikkje anadrom før laksetrappa i Palmafossen vart etablert, og sannsynlegvis heller 
ikkje før trappa blei restaurert på 1980-talet. Elva har truleg i lange periodar hatt temperaturar som var 
marginale for naturleg reproduksjon av laks, vasskvaliteten kan også i periodar ha vore avgrensande 

for lakserekruttering. Auke i temperatur og betring i vasskvaliteten dei seinare åra gjer at ein på sikt 
kan rekne med at laks kan etablere seg i denne delen av vassdraget, dersom sommartemperaturane 
held seg på dagens nivå eller høgare. Utsettingar av lakseungar på strekninga frå og med 2010 vil 
framskunde denne etableringa.  
 
RAUDLISTEARTAR 
 
Det er ål i Vossovassdraget, i alle høve opp til Vangsvatnet. Det er ikkje kjent om det er eller har vore 
ål ovanfor Palmafossen, og det er lite sannsynleg at det vandrar ål forbi Palmafossen. Det er ikkje 
kjent eller påvist førekomst av elvemusling i Vossovassdraget. Det er ikkje registrert raudlisteartar 
mellom botndyra som er samla inn i Raundalsvassdraget. 
 
VERKNADAR OG KONSEKVENSAR 
 
Bygging av kraftverka vil føre til redusert vassføring på dei påverka strekningane. Det er lagt opp til 
minstevassføring på alle strekningane som 5-persentilvassføring sommar som vinter. Det er planlagt 
lange tunnelar i samband men utbygging av Raundal I og Raundal II, noko som kan gi avrenning 
direkte i samband med tunneldrift, men og frå betydelege massedeponi. Redusert vassføring kan gi 
redusert vassdekning, kan føre til endring i vasstemperatur, vasskjemi, straumtilhøve og avsettingar i 
elva. Dette vil endre produksjonstilhøva for levande organismar i elva, inkludert fisk.  
 
Oppvandringa av vaksen laks i Raundalselva skjer mest sannsynleg i perioden august - oktober. 
Vassføringa vil variere mykje frå dag til dag avhengig av nedbør, noko som gjer at laksen og sjøauren 
vil få mange periodar med optimale tilhøve for oppvandring, sjølv etter ei utbygging.  
 
For Raundal I og II er det lagt opp til minstevassføring tilsvarande 5-persentilen for sommar og vinter. 
Dette vil gi god vassdekning i elva. Straumtilhøva vil bli meir optimale for fiskeproduksjon, 
samanlikna med den kraftige vasstraumen som er i elva i dag og samla sett vil produksjonen av fisk 
auke sjølv om vassdekt areal til tider vil bli noko redusert. Det er planlagt slepp av minstevassføring 
for Urdlandselvi også, men elvestrekninga er mykje brattare og i utgangspunktet lite eigna som 
produksjonsområde for fisk. 
 
Vasstemperaturen i Raundalselva vil i liten grad endrast om vinteren. Om sommaren vil det bli høgare 
vasstemperatur på strekningane med fråført vatn, spesielt på den lange elvestrekninga i samband med 
Raundal I. Nedom avløpet frå Raundal I er det venta at sommartemperaturen vil kunne bli litt lågare 
etter ei utbygging. Dette kan gjere denne delen av elva mindre eigna som rekrutteringsområde for laks, 
medan områda oppom kraftverksavløpet vil få temperaturar som er gunstigare for lakseproduksjon. 
Drift av yngel nedover vil kunne føre til kolonisering av områdane nedom kraftverksavløpet 
 
Det vil bli ei betring i vasskvaliteten med omsyn på forsuring på dei fråførte strekningane. Nedom 
kraftverksavløpa er det ikkje venta endring i vasskvaliteten. Redusert vassføring vil føre til lågare 
resipientkapasitet. Fråføring av vatn vil gi redusert fortynning og auka innhald av tarmbakteriar, 
spesielt på øvre delen av influensområdet.  
 
Det er ikkje venta noko endring i næringsinnhaldet nedover elva og følgjeleg inga auke i groe pga. 
endra næringstilgang. Groe og lausmasseavsetting er også sterkt påverka av lausmassetransporten i 
elva. Lausmassetransporten og avsetting er primært styrt av dei store flaumane. Det vil framleis kome 
til å gå betydelege flaumar i alle dei påverka elvane, og det er sannsynleg av avsetninga og tilroinga i 
liten grad vil skilje seg frå situasjonen før ei eventuell regulering  
 
I Raundal I er det planlagt ein forbisleppingsventil for å hindre at vassføringa nedstraums kraftverket 
raskt vert sterkt redusert ved brå stans i kraftstasjonen, t.d. ved strømbrot. Dette vil og hindre ei 
tilsvarande flaumbølgje nedover frå inntaksdammen når det plutseleg renn over. Med planlagt 
minstevassføring og med dei bratte elvekantane vil det likevel vere liten strandingsfare for småfisk i 
Raundalselva nedanfor kraftverket.  
 



 
Rådgivende Biologer AS  Rapport 1417 40 

OPPSUMMERING AV VERDIAR, VERKNADAR OG KONSEKVENSAR  
 
Vurderingane er differensiert mellom dei tre prosjekta, Raundal I, Raundal II (modifisert) og 
Urlandselvi småkraftverk, her kalla småkraftverket (tabell 8). 
 
Tabell 7. Samla oppsummering av verdi, verknad og konsekvensar for fisk og ferskvassbiologi for dei 
ulike delane av ei modifisert kraftutbygging i Raundalen. 

 

Tema 
Verdi 

Liten       Middels      Stor 
Verknad 

Stor neg.   Middels    Liten / ingen    Middels    Stor pos. 
Konsekvens 

Verdfulle 
lokalitetar  

Raundal I 

Raundal II  

    Småkraftverket 

----------------------- 
                          � 
 
   � 
 
  � 

---------------------------------------------------------- 
                                   � 
 
                                         � 
    
                                         � 

Liten negativ ( - ) 
 

Ubetydeleg ( 0 ) 
 

Ubetydeleg ( 0 ) 

Fisk og ferskvass- 
organismar 

Raundal I 

Raundal II  

Småkraftverket 

----------------------- 
                         � 
 
       � 
 
  � 

---------------------------------------------------------- 
                                � 
 
                                    � 
 
                                    � 

Liten negativ ( - ) 
 

Ubetydeleg ( 0 ) 
 

Ubetydeleg ( 0 ) 

Raudlisteartar 

Raundal I 

Raundal II  

Småkraftverket 

----------------------- 
    � 
 
    � 
 
    � 

---------------------------------------------------------- 
                                           � 
 
                                           � 
    
                                           � 

Ubetydeleg ( 0 ) 
 

Ubetydeleg ( 0 ) 
 

Ubetydeleg ( 0 ) 
 
 
EU SITT VASSRAMMEDIREKTIV 
 
EU sitt vassrammedirektiv gir eit rammeverk for forvaltninga av alle vassførekomstar. Voss kommune 
har typifisert Raundalselva som ein vassførekomst av type ”lita” (10-1000 km²), ”klår” (fargetal < 30 
mg Pt/l) og ”særs kalkfattig” (< 1 mg Ca/l) elv. Økosystema i vassdraget har ”minst god økologisk 
status”, medan dei nedre delane på lakseførande strekning har ”dårleg økologisk status” grunna den 
sterkt reduserte laksebestanden i Vosso (Johnsen mfl. 2008). 
 
For dei vassførekomstane der det er eller vert planlagt tekniske tiltak som i betydeleg grad har eller vil 
endre anten hydrologi og/eller morfologi, slik at det er risiko for at økosystema vert så endra at dei 
ikkje vil kunne oppnå ”god økologisk status”, er det innført ein eigen kategori ”sterkt modifiserte 
vassførekomstar” (SMVF). Dei planlagt påverke elvestrekningane er ikkje vurdert som mogleg 
SMVF, sidan det vert planlagt slepp av minstevassføring tilsvarande 5-persentil sommar som vinter. 
For alle småkraftverka utgjer dei påverke elvestrekningane med tilhøyrande felt for små einingar til at 
dei skal isolerast som eigne vassførekomstar. For dei to elvestrekningane i Raundalselva der Raundal I 
og II skal nytte vatnet, vil det heller ikkje vere aktuelt å nytte SMVF dersom ikkje særskilt faglege 
vurderingar av økologisk status tilseier det.  

KONSEKVENSAR FOR KULTURMINNE  
 
Denne konsekvensvurderinga for kulturminne byggjer på eksisterande informasjon, samanstilt hausten 
2010 i samband med utarbeiding av den overordna konsekvensutgreiinga av miljøfaglege verdiar for 
desse planlagde utbyggingane i Raundalsvassdraget (Ihlen mfl. 2010), der også detaljinformasjon 
finst. I samband med planane for modifiserte utbygging, er det her gjennomført ei ny 
konsekvensutgreiing. 
 
KULTURMINNE OG KULTURMILJØ 
 
Kulturminna i Raundalen er i hovudsak knytt til gardsdrift og det tilhøyrande kulturlandskapet. Frå 
forhistorisk tid og heilt opp til vår tid har fjellområda og dalen hatt viktige naturressursar som har vore 
til nytte for menneske. Raundalen har ei stor breidd av bevarte kulturminne.  
 
I utdrag frå verneplanen for Vossovassdraget (NOU 1983) står det ”Kulturminnebestanden i 
vassdraget utgjør eit særleg stort mangfald, med variasjon både i typar og over tid. Både landskapet 
og sammensetningen av kulturminnene er temmeleg særegne for Vestlandet. Ein del av minnene er 
dessuten sjeldne. Raundalen synes å ha den største andelen av kulturminneverdier sammenlignet med 
Strondavassdraget, både nede i dalen og i fjellområdene. De er også bedre bevart og har derfor større 
kunnskaps- og opplevingsverdi”. Voss kommune har utarbeida ein kulturminneplan (2004-2007) der 
fleire område i Raundalen er vurdert som fredingsverdige (figur 13).  
 

 

Figur 13. Kart over kulturminne/kulturmiljø som i kulturminneplan for Voss kommune er vurdert som 
fredingsverdige eller særleg verneverdige. Raud farge er gardsmiljø, gul er stølsmiljø, blå er 
husmannsplass og grøn er gard, støl eller stad med enkeltobjekt (kjelde: Kulturminneplan for Voss 
2004-2007).  

FREDA KULTURMINNE 
 
Innanfor influensområdet i Raundalen er det 13 freda kulturminne, mest av arkeologisk karakter, der 
gravminne er den største gruppa (figur 14). Omtrent 1 km aust for Nedre Klyve er det ein 
steinkonstruksjon, truleg ein fangstlokalitet for bjørn (lok. 45604 i Askeladden). Lokaliteten ligg rett 
ovanfor vegen som går oppover Raundalen. På ei morene nordaust for tunet på Urdland er det ein 
gravhaug som kallast Rundehaugen (lok. 6104). I ein privat hage på Bø er det ei gravrøys (lok. 
60490). På Lid er det to gravrøyser (lok. 15932) som ligg i blokkrik beitemark med spreidd, open 
lauvskog 150 m sør/sørvest for tunet på garden. Ved Skiple er det ei gravrøys (lok. 64253)  i kupert 



 
Rådgivende Biologer AS  Rapport 1417 42 

beitemark ca. 100 m nord/nordaust for garden og ei gravrøys (lok. 6116)  ca. 45 m vest for 
driftsbygningen på garden. I Hestehøgbakken (Skiple) er det ein gravhaug (lok 15938) ca. 170 m 
søraust for garden. Haugen ligg 25 m vest for det nordvestre hjørnet på nybygt våningshus.  
 
På stølane nord for Urdland er det registrert fleire kulturminne i kategorien bergkunst. På Breiset er 
det to skålgropsteiner (lok. 136014) like utanfor inngangsdøra til selet. Lenger nord ved Fyrjo er det 
fleire lokalitetar med gropsteiner (lok. 136019 og 136018) på stølen. Ved stølen Remlo er det også 
registrert ein slik lokalitet (lok. 136567). Ved Skjerve er det ei flyttblokk med helleristningar (lok. 
136570) omlag 8 meter aust for skogsvegen. Raundalen kyrkjestad (lok. 85277) er den einaste av 
kulturminna som ikkje er automatisk freda. Kyrkja er listeført, det vil sei at den er vurdert som 
verneverdig og dermed i praksis er freda. 

 

Figur 14. Kart som viser freda kulturminne og dei planlagde kraftverka i Raundalen.  

SEFRAK-BYGNINGAR 
 
Det er ein god del SEFRAK-bygningar innanfor influensområdet i Raundalen, dei fleste er bygningar 
knytt til gards- og stølsdrift (figur 15). Av nyare tids kulturminne kan ein nemne bruene ved 
Palmafossen, Skiple, Voll, Nordheimstølen og Veseto. I tillegg er det to kraftstasjonar, ein nedstraums 
Raundalen kyrkje og ein ved Kleivelvi.   
 
Totalt sett er det eit stort mangfald av registrerte kulturminne av lokal verdi innanfor influensområdet. 
Skiple, Li og Urdland peikar seg ut som verdfulle område i den samanheng, i tillegg til stølane i 
dalstroka nord for Urdland. Øvst i vassdraget er det svært viktige kulturminne med blant anna 
steinalderbuplass ved Borgarbuvatn og ei automatisk freda slepe frå Upsete til Grøndalen (utanfor 
influensområdet). 
 
Dei arkeologiske kulturminna vurderast som representative for distriktet og inngår i eit miljø som har 
noko tidsdjupn. Bygningsmiljøa er også representative for regionen og har noko kulturhistorisk verdi. 
Kulturlandskapet er vanleg og utpeikar seg ikkje som spesielt verdfullt, men det store antalet og 
mangfaldet av registrerte kulturminne gjer at temaet samla sett vurderast å ha middels verdi.    

Figur 15. Kart som viser SEFRAK-bygningar og dei planlagde kraftverka i Raundalen. 

VERKNADAR OG KONSEKVENSAR 
 
Som det går fram av figur 14 og 15 vil ikkje inntaksområda, vassvegane eller kraftstasjonsområda i 
dei føreslåtte kraftverka medføre arealbeslag ved kjente kulturminne. Dei ulike prosjekta vil også 
medføre anleggsvegar og riggområde som ikkje er avmerka på karta, men ingen av desse vil komme i 
konflikt med kjende kulturminne. Dei føreslåtte kraftverka vil ikkje ha verknad for kulturminne.  
 
OPPSUMMERING AV VERDIAR, VERKNADAR OG KONSEKVENSAR  
 
Det føreligg ikkje fullstendige tiltaksplanar for dei ulike prosjekta, men utløpet frå kraftverket Raundal 
I må plasserast med omsyn på kulturminna der. Vurderingane er differensiert mellom dei tre prosjekta, 
Raundal I, Raundal II (modifisert) og Urlandselvi småkraftverk, her kalla småkraftverket (tabell 9).  
 
 

Tabell 8. Samla oppsummering av verdi, verknad og konsekvensar for kulturminne for dei ulike 
delane av ei modifisert kraftutbygging i Raundalen. 
 

Tema 
Verdi 

Liten       Middels      Stor 
Verknad 

Stor neg.   Middels    Liten / ingen    Middels    Stor pos. 
Konsekvens 

Freda kulturminne 
     Raundal I 
     Raundal II 
     Småkraftverket 

----------------------- 
                � 
    
   � 
 
                  � 

---------------------------------------------------------- 
                                           � 
 
                                           � 
 
                                           � 

Ubetydeleg (0) 
 

Ubetydeleg (0) 
 

Ubetydeleg (0) 

SEFRAK bygning 
     Raundal I 
     Raundal II 

     Småkraftverket 

----------------------- 
                 � 
 
    � 
 
                   � 

---------------------------------------------------------- 
                                            � 
 
                                            � 
  
                                           � 

Ubetydeleg (0) 
 

Ubetydeleg (0) 
 

Ubetydeleg (0) 

KONSEKVENSAR FOR LANDBRUK 
 
Denne konsekvensvurderinga for landbruk inneheld vurderingar kring, jordbruk, skogbruk og 
utmarksressursar, og byggjer på eksisterande informasjon, samanstilt hausten 2010 i samband med 
utarbeiding av den overordna konsekvensutgreiinga av verdiar for desse planlagde utbyggingane i 
Raundalsvassdraget (Eilertsen & Johnsen 2010), der også detaljinformasjon finst. I samband med 
planane for modifiserte utbygging, er det her gjennomført ei ny konsekvensutgreiing. 
 
 
OMRÅDESKILDRING  MED VERDIVURDERING AV LANDBRUK 
 
JORDBRUK 
 
Det er ingen store samanhengande jordbruksareal i Raundalen. Bruka er spreidd langs heile dalen og 
er relativt små. Jordbruksareala består i hovudsak av fulldyrka jord. Når det gjeld husdyrhald er det 
kun sauehald i Raundalen. Delar av areala mellom Voll og Mjølfjell er nytta som beite for storfe. 
Bruka i influensområdet vurderast som små, jordsmonnkvalitet er eigna, driftstilhøve er mindre 
lettbrukt og areala er fulldyrka. Dette tilseier i utgangspunktet middels verdi, men sidan jordbruket i 
Raundalen er såpass spreidd og på små areal, er verdien satt til liten til middels. 
 

 

Figur 16. Nedlagt bruk i Sverrdalen ved Øvsthus på Reime. 
 
SKOGBRUK 
 
Raundalen har betydelege område med produktiv skog der den årlege tilveksten også er høg. 
Skogsareala i Raundalen har for det meste høg til særs høg bonitet og det meste av skogen med særs 
høg bonitet ligg i nedre del av Raundalen. Det er meir eller mindre aktivt skogbruk i heile Raundalen. 
Driftstilhøva er relativt vanlege, men delar av skogen er vanskeleg tilgjengeleg med tilhøyrande 
vanskelege driftstilhøve. Dette tilseier middels verdi for skogbruket i Raundalen. 
 
UTMARKRESSURSAR 
 
Det er god produksjon av jaktbart vilt i influensområdet, og det jaktast på både småvilt, hjort og elg. 
Grunneigarlaget i Raundalen sel jaktkort til elg- og småviltjakt innanfor sitt jaktområde, men i 
Raundalen er det mest rypejakt, og antal selde jaktkort for småvilt har gått betydeleg ned dei siste åra.  

Av hjortevilt vert det jakta på både elg og hjort i Raundalen, og sjølv om Raundalen grensar til 
Hardangervidda villreinområde i øst, vert det ikkje jakta på villrein i sjølve dalen. Heile Raundalen er 
rekna som eit jaktvald og valdet vart i 2010 tildelt ein kvote på 100 hjort og 8 elg. Elgbestanden i 
Raundalen er for liten til å gje eit godt grunnlag for sal og elgjakta blir i hovudsak utført av lokale.  
 
Raundalselva har bestandar av laks, sjøaure og innlandsaure, men elva har hatt fiskeforbod på dei 
anadrome fiskeartane sidan 2008. Det er ein del dyr på beite i influensområdet, men sjølve 
tiltaksområda er i hovudsak utanfor Raundalen beitelag sitt område. Samla sett er utmarksressursane 
vurdert å ha liten til middels verdi. 
 
MOGLEGE KONSEKVENSAR FOR LANDBRUK 
 
GENERELT  
 
Opprusting av fylkesvegen i Raundalen vil betre tilkomst for større køyrety, og lette ferdsel til og frå 
bruka og mellom areala som vert drifta unna sjølve gardsbruka. Vidare vil også eit betydeleg betra 
inntektsgrunnlag frå utleige av fallrettar legge eit betre grunnlag for vidare busetnad i Raundalen. 
Dette vil også kunne bidra til auka vedlikehald av eigedomar og gi grunnlag for investeringar i anna 
verksemd, som t.d. hyttefelt eller turisme av anna slag. Det er uvisst om desse i seg sjølv positive 
verknadane vil ha tilsvarande positiv verknad på utviklinga av landbruket i Raundalen oppom 
Rastadlia.  
 
JORDBRUK  
 
I ein anleggsfase vil det kunne vere mykje trafikk og aktivitet i anleggsområda, og for landbruket i 
Raundalen er det anleggsarbeid i området ved Raundalen II ved Hegg som vurderast å kunne få liten 
negativ verknad for dyr på beite i anleggsfasen. Småkraftverket ved Urdlandselvi inneber beslag av 
jordbruksareal ved Fagnastøl. Planane for omlegging av fylkesveg 307 ved Skiple og Reime vil også 
medføre arealbeslag i fulldyrka jord. Samla verknad er vurdert å vere ubetydeleg til liten negativ, også 
sidan nokre av arealbeslaga er mellombels og vert gjort tilgjengeleg for vanleg bruk etter kort tid.  
 
SKOGBRUK 
 
Nedgraving av røyr i grøft og etablering av anleggsveg vil medføre hogst ved småkraftverket. 
Mellombels massedeponi ved Reime/Hegg vil også medføre noko hogst i skog av særs høg bonitet. 
Raundal II vil medføre behov for ny kraftlinje frå Reime til Bjørke, som vil utgjere det største 
inngrepet arealmessig for skogbruk, sjølv om linja i hovudsak vil følgje eksisterande linje gjennom 
dalen. Planane for omlegging av Fv307 ved Skiple og Reime vil også medføre arealbeslag i skog med 
god bonitet. Dei rørte areala er likevel små, og verknaden vurderast difor å vere ubetydeleg til liten 
negativ. 
 

UTMARKRESSURSAR  
 
Anleggsarbeidet vil i liten grad medføre auka trafikk og støy anna enn i områda ved Hegg/Reime og 
ved Urdland, der det allereie er betydeleg ferdsle og aktivitet i dag. Resten vil skje i lukka anlegg i 
fjell, og kjem ikkje i konflikt med utmarksressursane. I driftsfasen vil ikkje kraftverka ha nokon 
verknad for verken beitebruket eller jakt- og fiskemoglegheitene i Raundalen.  

OPPSUMMERING AV VERDI, VERKNADER OG KONSEKVENS 
 
Vurderingane for landbruk er differensiert mellom dei tre prosjekta, Raundal I, Raundal II (modifisert) 
og Urlandselvi småkraftverk, her kalla småkraftverket (tabell 10). 
 
Tabell 9. Oppsummering av verdi, verknad og konsekvensar landbruk i Raundalen for dei ulike 
delane av ei modifisert kraftutbygging i Raundalen. 

 

Tema 
Verdi 

Liten       Middels      Stor 
Verknad 

Stor neg.   Middels    Liten / ingen    Middels    Stor pos. 
Konsekvens 

Jordbruk  
Raundal I 

Raundal II  

    Småkraftverket 

----------------------- 
      � 
  
      � 
 
      � 

---------------------------------------------------------- 
                                       � 
 
                                � 
    
                                        � 

Ubetydeleg ( 0 ) 
 

Liten negativ ( - ) 
 

Ubetydeleg ( 0 ) 

Skogbruk  
Raundal I 

Raundal II  

Småkraftverket 

----------------------- 
              � 
 
              � 
 
              � 

---------------------------------------------------------- 
                                        � 
 
                                  � 
 
                                        � 

Ubetydeleg ( 0 ) 
 

Liten negativ ( - ) 
 

Ubetydeleg ( 0 ) 

Utmarksressursar 

Raundal I 

Raundal II  

Småkraftverket 

----------------------- 
        � 
 
        � 
 
        � 

---------------------------------------------------------- 
                                           � 
 
                                    � 
     
                                           � 

Ubetydeleg ( 0 ) 
 

Ubetydeleg ( 0 ) 
 

Ubetydeleg ( 0 ) 

KONSEKVENSAR FOR REISELIV OG TURISME 
 
Denne konsekvensvurderinga for reiseliv og turisme byggjer på eksisterande informasjon, samanstilt 
hausten 2010 i samband med utarbeiding av dei overordna konsekvensutgreiinga av verdiar for desse 
planlagde utbyggingane i Raundalsvassdraget frå dei to rapportane Osen (2011) og Bakken (2011), der 
også detaljinformasjon finst. I samband med planane for modifiserte utbygging, er det her gjennomført 
ei ny konsekvensutgreiing.  
 
OMRÅDESKILDRING MED VERDIVURDERING  
 
REISELIVET I VOSS 
 
Sjølv om turistindustrien i Noreg bidrar med ein relativt liten andel av BNP, er reiselivsnæringa 
likevel viktig på mange mindre stader i Noreg. Den samla reiselivsomsetninga i Voss utgjorde om lag 
3 % av reislivsomsetninga i Hordaland (Andersen og Ellingsen 2003). For Voss var det spesielt 
overnattingsverksemd (hotell og annan overnatting) som hadde verdiar over gjennomsnittet for 
reiselivsnæringa samla. 
 
Voss er ein heilårs turistdestinasjon, og reiselivsnæringen er den nest største private næringen. Ei 
studie viste at talet på sysselsette innan reiseliv utgjorde 18 % av totalt antal sysselsette i kommunen 
(Farstad og Dybedal 2007). Det har truleg også vore ei positiv utvikling i sysselsettinga knytt til 
reiseliv i kommunen i tida etter 2007 (Anne Grethe Bakke, pers.medd.). 
 
Om vinteren er Voss den største skidestinasjonen på Vestlandet. Sommarstid kan utandørsaktivitetar 
som fjellvandring, fjellklatring, jakt og fiske, rafting, elvepadling og andre vassportsaktivitetar, samt 
luftsport utøvast.  
 
Kvart år i juni vert Ekstremsportveko arrangert i Voss, med Vinterveko som motsvar i mars. Veko har 
i stor grad bidrege til å gjere Voss kjent som ”ekstremsportbygd”, og er med på å trekke 
ekstremsports- og friluftsentusiastar til Voss frå inn- og utland, også utanfor arrangementet. Det vert 
også arrangert  musikkfestivalar som Vossajass, bluesfestivalen og Osafestivalen. 
 
Det føregår ei vidare satsing på reiselivet i Voss med betydelege investeringar. Kommunen har også 
eit ”visjonært vekstmål” om 3-4 gonger volumvekst og 5 gonger auka omsetnad innanfor reiselivet 
fram mot 2017 (Voss kommune 2009).  
 
REISELIVET I RAUNDALEN 
 
Reiselivet i Raundalen er av avgrensa omfang, og dei fleste aktørane har reiselivet kun som 
tilleggsnæring. Raundalen er lett tilgjengeleg sommar og vinter for både enkeltpersonar og større 
grupper som for eksempel skular og barnehagar. Hovudvegen til Raundalen er Fv 307 som stopper ved 
Mjølfjell. Sjølv om vegen gjer dalføret lett tilgjengeleg, er han smal, og på lange strekningar er det 
ikkje mogleg å møtast. Bergensbanen har 15 stopp frå og med Gjerdåker til og med Myrdal, noko som 
opnar området for dei som ikkje har tilgang til privatbilar.  
 
Fritidshytter, friluftsliv, jakt og fiske 

Fleire område i Raundalen og fjella omkring er registrert som viktige friluftsområde.  
Friluftsmoglegheitene vert utnytta av hyttefolk og tilreisande frå Noreg. Det går fleire merka ruter 
både sommar og vinter frå Raundalen og Mjølfjell til betjente, ubetjente og sjølvbetjente hytter. Det 
vert organisert fjellvandring og fisketurar i regi av Mjølfjell Vandrerhjem, som også leiger ut hest, 
kano, syklar, fiskeutstyr m.m. I samarbeid med firmaet Vått og Vilt tilbyr ein også fjellskule haust og 
vinter. Aktivitetane er skreddarsydd for skuleklasser, men deler av opplegget er også til bruk i 
teambuilding eller som innslag på ”blåturer”.  

Det er fiskemoglegheiter primært i fjellvatn, men det er også mogleg å fiske i Raundalselva. 
Småviltjakt er tilrettelagt for turistar, medan det i liten grad er opna opp for storviltjakt for desse.  
 
I følgje Voss kommune er det mellom 500 og 600 hytter i Raundalen, dei aller fleste ligg på Mjølfjell. 
Dei aller fleste av desse har innlagt strøm. Fleire område i Raundalen er regulert til hyttebygging, og 
det er per i dag planar om 150 nye hytter.  
 
Fleire av grunneigarane driv med service for hyttefolket, bl.a. bygging, vedlikehald, snøbrøyting, 
scootertransport frå veg til hytte (material og andre varer), vedsal m.m. Når det gjeld scootertransport 
søker to aktørar om løyve til dette i Raundalen. I tillegg er det aktørar i Voss som også tilbyr tenester i 
Raundalen. Dette gjør at hyttene kan gi eit godt tilskot til det lokale reiselivet i Raundalen. 
 
Elvepadling og rafting 

Privatpersonar og kommersielle aktørar driver med elvesport i Raundalselva og Rjoåni. Raundalselva 
er ei kjent rafte- og padleelv innanfor både norske og utanlandske ekstremsportmiljø, og er rangert 
som padleelv nr 3 i Noreg. I tillegg tilbyr ein juving. I følgje lokalkjente padlarar er 
vassføringsvariasjonane og ulike vanskegrader i Raundalselva noko av det som gjer ho attraktiv for 
padling. I følgje informasjon frå Voss kajakklubb er strekninga frå Mjølfjell ned til Meringen mest 
interessant når vassføring ligg mellom 30 og 100 m3/s. Frå Meringen og vidare nedover er ideelle 
vassføringar 10-30 m3/s (Dag Sandvik, pers.medd.).  
 
Det meste av padling i området er på privat basis og uorganisert, og det finst ikkje nokon tal på kor 
mange som årleg brukar Raundalselva. Det er også sannsynleg at padlarane legg igjen relativt lite 
pengar i Raundalen og Voss. Voss elvesport AS / Vått og Vilt og Voss Ski & Surf er to kommersielle 
aktørar som tilbyr padleturar og padlekurs i Raundalselva. Voss Ski & Surf driv med kurs og turar 
hovudsakleg frå Reimegrend ned til Meringen, fordelt på ulike turar. Voss elvesport AS / Vått og Vilt 
tilbyr guida turar i alle elvane i Voss, medan aktiviteten i Raundalselva er liten. Dette firmaet 
arrangerer nybyrjarkurs i Raundalselva, stort sett lagt til området ved Bømoen, nedanfor planlagt 
berørt elvestrekning.  
 
Elva er krevjande og regnet som ”ei av dei mest tekniske” av rafteelvene i Norge. Elva si vanskegrad 
er 3-4 ut frå ein skala som strekkjer seg frå 1 (flatt vann) til 6 (ufarbart). Tømmerhøla i Raundalselva 
er gradert som 5, og er kanskje Noregs einaste grad 5-stryk som blir rafta regelmessig. Voss Rafting 
Senter har turar i elva på ettersommaren i perioden når dei andre elvene på Voss vanlegvis har for låg 
vassføring. Eit av konsepta som er ”Raundalen spesial”, som er ein heildagstur med varm lunsj i 
Raundalen og inkluderer 18 spektakulære stryk igjennom Raundalen på strekninga Skiple – Meringen. 
”Normalturer” vert arrangert på strekninga Skiple-Øyaflaten. Mellom 2006 og 2010 har Voss rafting 
årleg hatt med mellom 900 og 1500 personar på rafting i Raundalselva. Dette utgjer om lag 1/3 av 
totalt antal raftarar som selskapet har (Frode Solbakk, pers.medd).  
 
Sykkelturisme langs Rallarvegen 
Ein liten del av sykkeltrafikken langs Rallarvegen går frå Haugastøl til Voss, via Fv 307 gjennom 
Raundalen. I 2010 var det over tusen syklistar på denne forlenga strekninga av Rallarvegen. 
Høgsesongen er frå juni til september. Til samanlikning sykla over 15 000 personar Rallarvegen ned 
til Flåm same år. I tillegg kan ein anta at hyttefolket syklar litt til turbruk.  
 
Togturisme 
NSB opererer med eit antal reisande på om lag 120 000 årleg til/frå Myrdal og frå/til Voss. Nokon av 
desse er nok rallarvegsyklistar, medan flesteparten også har vore med Flåmsbana (Henning Lirhus, 
pers.medd). Det er fleire aktørar som tilbyr togtur frå Bergen/Voss til Myrdal som ein del av eit større 
opplegg som også inkluderer både tog ned til Flåm og cruise på delar av Sognefjorden. Desse aktørane 
arrangerer turar for om lag 100 000 av dei som reiser langs denne strekninga. Av aktørar kan nemnast 
Fjord Tours, Heritage Adventures AS og Norway Active. Sistnemnde samarbeider også med Voss 
Rafting Senter om ein kombinert togtur og rafting i Strandaelva eller Raundalselva (ut i frå 
vassføring).  

Overnatting 
Raundalen har god tilgang på overnattingsplassar. Ein del av dei som overnattar i Raundalen brukar 
dette som base for besøk til alpinsenter og andre destinasjonar i Voss. I høve til antal overnattingar i 
Voss utgjer dette uansett ein liten del, ettersom det er langt å køyre hit og få andre tilbod enn 
overnatting. Ein god del brukar også Raundalen og Mjølfjell i samband med friluftsliv. 
Kundegrunnlaget utgjer både enkeltpersonar, familiegrupper, barnehagar og utdanningsinstitusjonar, 
teambuildingsgrupper, og kjem både frå Noreg og utlandet (Jan E. Vangen, pers.medd).  
 
Det er inga større heilårsopne overnattingsaktørar, men Mjølfjell Vandrerhjem er ein betydelig aktør 
med om lag 6000 gjestedøgn og held ope i perioden frå 15. januar til 1. desember. Kårdal pensjonat 
har ope for faste grupper på inntil 40 personar i perioden frå slutten av januar til over påske. I tillegg 
finst nokre mindre aktørar av typen gardsovernatting og privathus, der inntekta frå drifta berre utgjer 
eit lite tilskot til livsgrunnlaget. Dei viktigaste aktørane her er det økologiske småbruket Øyaflaten og 
Vossatunet. 
 
VERDI 
 
Dei fleste reiselivsaktørane i Raundalen har reiselivet kun som attåtnæring. Likevel er reiselivet i 
Raundalen av større omfang enn i mange andre fråflytningsprega område. Å gi eit nøyaktig anslag på 
antal reiselivsbaserte årsverk i Raundalen vil krevje nøyare studier. Det som er klart ut i frå samtaler 
med lokale aktørar og estimat er at reiselivet i Raundalen per i dag kan utgjere meir enn 10 årsverk 
fordelt på heiltids- og deltidsstillingar. Sysselsetting i forbindelse med togreiser gjennom Raundalen 
som ein del av eit større opplegg og dei minste overnattingsstadene er ikkje teke med i dette talet. 
Dalføret er dermed av avgrensa betydning for sysselsettinga i reiselivet i Voss sett under eitt.  
 
Dalføret er eit supplement til Voss for øvrig. Fleire bedrifter har dalførets naturattraksjonar som ein 
del av sitt tilbod, og Raundalen kan seiast å supplere moglegheiter innanfor reiseliv og friluftsliv i 
Voss også for den internasjonale marknaden. Samstundes er mykje av potensialet som ligg i dei 
naturgitte betingelsane som blant ann Raundalselva gir, ikkje utnytta kommersielt i særleg stor grad, 
dette hovudsakleg med tanke på padling og til dels rafting. Dette kan skuldast fleire faktorar, blant 
anna at kundegrunnlaget per i dag ikkje er stort nok (rafting) og manglande behov for fasilitetar 
(overnatting) hjå dei tilreisande (padlarar og turfolk). Trass i naturkvalitetane kan området neppe seiast 
å vere unikt i nasjonal samanheng.  
 
Reiselivet i Raundalen er vurdert å ha middels verdi. 
 
VERKNADAR OG KONSEKVENSAR 
 

REDUSERT VASSFØRING 
 
Redusert vassføring vil vere den største negative konsekvensen for reiselivet ved utbygging. Raundal I 
gir redusert vassføring mellom inntaket ved Reimegrend på kote 460 og utløpet ved Skjerve på kote 
100. 
  
Med slipp av minstevassføring på 6,5 m³/s vil det stort sett ikkje vere raftbart nedstraums inntaket i 
etter juni/juli i den perioden når det per i dag vert rafta. Dette minstevassregimet betyr altså at Voss 
Rafting Senter kan miste haustsesongen og dermed mykje av inntektsgrunnlaget som følgje av 
utbygginga.   
 
Med slipp av minstevassføring tilsvarande 18 m³/s forbi inntaket i inntil 6 timer 6 dagar i veka i 
perioden juni til september vil det imidlertid vere tilhøve for rafting like mange dagar som i dag, sjølv 
om dei høgare og ønska vassføringane på 30-40 m³/s ikkje vil inntreffe.  
 
For å kunne tilby to ”normalturar” og ein ”Raundalen spesial” i som er mogleg i løpet av ein dag med 
dagens drift, trengs det tilstrekkeleg vassføring frå kl 11 til kl 19, til saman 8 timer.  Det føreslegne 

sleppet på inntil 6 timer vil gi moglegheiter kun for to normalturar. Kundetilstrømmingen til rafting 
kan vere noko uforutsigbar, slik at det på førehand vil vere vanskeleg å sei kva dagar det er behov for 
ei slik ”raftevassføring”.  
 
Utbygginga vil innebere at raftinga heller ikkje får utnytta dei høgare vassføringane i eit vått år. Høge 
vassføringar er i følgje raftingsenteret ikkje eit problem, då det i desse tilfella vil vere gode tilhøve i 
andre elvar i Voss. Mindre variasjon og lågare vanskegrad kan gjere at elva kan bli langt mindre 
attraktiv som rafteelv. Ei marknadstilpassing med auka satsing på meir ”familievenleg” rafting kan 
potensielt motverke dei negative konsekvensane noko, men det er lite sannsynleg at dagens antal turar 
i Raundalselva kan oppretthaldast med ei smalare kundegruppe. I følgje Voss Rafting Senter er det 
også dei høgare vassføringane som gjer elva mest attraktiv.  
 
For den private og kommersielle elvepadlinga på strekninga Reimegrend – Meringen vil føreslegen 
vassføring på 6,5 m³/s og 18 m³/s også vere for lite ut i frå opplysingane om kva som er ideell 
vassføring for padling (30-100 m³/s).  
 
Raundal II gir redusert vassføring mellom inntaket på kote 565 og utløpet ved Reime/Hegg på kote 
465. På denne strekninga av Raundalselva finst fleire flate parti som er synlege frå fylkesvegen og 
jernbanen. Padling er den viktigaste aktiviteten i denne delen av Raundalselva, medan kommersiell 
padling i liten grad går føre seg her. Berekningar viser at gjennomsnittleg vassføring i stasjonsområdet 
per i dag er god med tanke på padling (30-100 m³/s) i perioden april/mai til august. Ved ei utbygging 
vil imidlertid middelvassføringa stort sett liggje langt under det som er ønskjeleg frå padlarane si side.  
 
Når det gjeld Urdlandselvi småkraftverk, er det på bakgrunn av eksisterande informasjon lite grunnlag 
for å sei at konsekvensane for reiselivet i Raundalen og Voss blir vesentlige. Sjølv om det totale 
tilbodet til padlarane i Raundalen blir noko forringa, vil ei utbygging av kun Urdlandselvi ha liten 
betydning for reiselivet totalt sett. 
 
Korleis redusert vassføring vil påverke andre deler av reiselivet i området er vanskelig å si, ettersom 
turisten sine personlege haldningar vil påverke korleis han/hun opplever det. Det er ikkje usannsynlig 
at ei utbygging av vassdraget kan føre til negativ medieomtale som følgje av opphevinga av 
vernevedtaket, noko som kan resultere i at enkelte vil velje andre reisemål enn Raundalen. Her er det 
kanskje i første rekke friluftsfolk og framtidige potensielle hyttekjøparar som kan bli påverka. 
Redusert trafikk i forbindelse med friluftsliv kan igjen gi færre overnattingsgjester bl.a. ved Mjølfjell 
Vandrerhjem. Ein del av kundegrunnlaget er imidlertid bryllaupsfestar, barnehage- og skulegrupper 
som truleg vil vere mindre sensitive for dei estetiske konsekvensane av kraftutbygging enn ein del 
andre grupper. For desse og liknande grupper har truleg pris, tilgjenge og kapasitet større betydning, 
og dei vil i mindre grad vere følsame for ei slik type utbygging. Dessutan ligg også Mjølfjell 
Vandrerhjem eit godt stykke oppstraums planlagd inntak for Raundal II, og strekninga med redusert 
vassføring vil ikkje vere synleg herfrå. Det er vurdert som mindre sannsynleg at utbygginga vil 
påverke togturismen opp gjennom dalføret, ettersom Raundalen er ein del av ei større pakke. 
Imidlertid vil kombinasjonen togtur og rafting som Norway Active tilbyr bli eit noko redusert produkt 
den tida av året når Raundalselva vert nytta.   
 
Ettersom friluftslivet var ein av dei viktigaste verneverdiane i vassdraget må ei utbygging som 
reduserer padlemoglegheitene seiast å redusere vassdraget sin verneverdi. Det kan også argumenterast 
at inngrepa i per i dag urørte naturområde generelt sett vil forringe naturopplevinga for dei som ferdast 
i området i samband med friluftsliv.  
 
ANDRE INNGREP 

Omfanget for reiselivet av andre inngrep vil truleg vere små. Massedeponi er til dels planlagt utanfor 
dei viktigaste områda for turisme, og kan tilpassast landskapet slik at dei ikkje forringar 
landskapsopplevinga. Når det gjeld kraftlinjer, vil konsekvensane av desse for Raundalen avhenge av 
traséval. Konsekvensane vil truleg stort sett kome innanfor friluftslivet. Omfanget av vidare linjeføring 
er ikkje vurdert her.  

FALLRETTSLEIE 

Ei realisering av Raundal I og/eller Raundal II vil medføre betydelege inntekter frå fallrettsleige frå 
grunneigarane langs Raundalselva, medan småkraftverket i Urdlandselva vil gi lågare inntekter. Det er 
så langt ikkje gjort berekningar på kva summar dette kan dreie seg om, men det er liten tvil om at det 
for den enkelte grunneigar kan vere betydelege summer. Konsulenten har ikkje oversikt over alle 
grunneigarane som sit med fallrettar. 
 
Kor vidt dette medfører investeringar innanfor reiselivet er usikkert, og investeringsviljen vil avhenge 
av den framtidige utviklinga i Raundalen forøvrig. Av kjente planar er hyttebygging verdt å nemne. 
Kapitaltilgangen kan, i den grad det er grunneigarar med fallrettar som eig hyttetomtene, tenkjast å 
føre til betre utvikla infrastruktur for dei nye hyttefelta som ligg inne i kommuneplanen.  
 
Dersom dette vert investert i eit reiselivsprodukt i Raundalen, kan det vere positivt for turisme og 
reiseliv så framt det gir auka tilstrømming og/eller auka reiselivsinntekter i Raundalen og Voss. Det er 
imidlertid ikkje gitt at fallrettsleiga vil bli brukt på denne måten. 
 
Det er sjølvsagt ei rekke andre utviklingsmoglegheiter for reiselivet i Raundalen som kan dra nytte av 
auka tilgang på kapital. For ein omtale av potensialet i Raundalen vert det vist til Multiconsult sin 
rapport om utviklinga av reiselivet i Raundalen utan kraftutbygging (Øderud 2011).  
 
SAMFUNNSNYTTIGE TILTAK 

 
Ved full utbygging som skildra her vil det bli sett av om lag 390 mill. kr til samfunnsnyttige tiltak i 
Raundalen og Voss. Av dette vil 360 mill. kr nyttast i Raundalen. 
 
Det største beløpet vil nyttast til opprusting av fylkesvegen i Raundalen. Per i dag melder enkelte av 
grunneigarane at lange vegstrekningar utan møtemoglegheiter og skarpe svingar gjer det vanskelegare 
å køyre med store biler og tilhengarar. For personbiler er det imidlertid mindre problematisk, sjølv om 
møting og rygging kan vere eit irritasjonsmoment. Enkelte meiner ei utbetring av vegen kan opne opp 
for større hytteutbygging. Dette vil i så fall generere inntekter for byggebransjen i anleggsperioden, og 
for servicenæringen (inkludert lokale grunneigarar som sel ved, brøyter vegar etc.) i etterkant. 
Imidlertid vil potensialet for auka hytteutbygging også avhenge av etterspørselen etter tomter. Ei 
eventuell auka hyttebygging vil også bidra til auka etterspurnad etter varer i Raundalen, og dermed 
auka inntekter til ein ny nærbutikk.  
 
Inntrykket etter samtalar med fleire av reiselivsaktørane er at få turistar opplever dagens vegstandard 
som problematisk. Det er mogleg at fleire av dei som per i dag reiser med tog kanskje ville ha valt bil 
om vegen var betre. I tilfelle nedlegging av jernbanestopp i Raundalen vil difor ein betre veg kunne 
vere positivt sjølv om den ikkje er avgjerande for besøkstal.  
 
Transport med buss vil vere langt enklare ved ei oppgradering av vegen. Dette betyr at ein i mindre 
grad vil bli avhengig av jernbanen som transportmiddel til blant anna Mjølfjell Vandrerhjem. For Voss 
Rafting Senter som køyrer kundane sine opp til Raundalen med minibussar og buss vil drifta også bli 
lettare, og denne transporten vil skape færre problem for møtande trafikk.  
 
Førebelse vurderingar går imidlertid ut på at oppgradering av fylkesvegen ikkje nødvendigvis veg opp 
for dei negative konsekvensane for reiselivet/friluftslivet. 
 
Etablering av eit utviklingsfond på 60 mill. kr, kor halvparten er tiltenkt Raundalen, vil kunne ha ein 
positiv verknad for Raundalen. Dei reint økonomiske konsekvensane av dette er omtalt under tema 
samfunn. Kor vidt fondet vil få ein innverknad på reiselivet er avhengig av om midla vert øyremerkte  
for reiselivstiltak og/eller generelle tiltak som også tilrettelegg for reiselivet. For å utvikle reiselivet i 
Raundalen er det viktigaste å ha eit godt produkt og tilstrekkelig marknadsføring. Per i dag er det 
naturbasert reiseliv og tilgangen på rimelig overnatting som er Raundalen sin styrke.  

Dei føreslegne investeringane langs vegen som til dømes tilrettelegging med p-plassar og tilkomst for 
elvesport vil vere positivt for reiselivet. Tilgangen til elva per i dag er enkelte stader vanskeleg, og 
med smal veg og få offentleg tilgjengelege p-plassar. Det må likevel presiserast at dersom dette tiltaket 
skal ha ein positiv verknad for elvesporten, må det samstundes sikrast tilstrekkeleg vassføring både for 
rafting og elvepadling. Raftevassføringa på 18 m³/s ved utbygging av Raundal I er også kapitalisert. 
Betydningen av denne er omtalt under konsekvensar av redusert vassføring. Denne vassføringa må 
betraktast som eit avbøtande tiltak, og vil vere heilt avgjerande for fortsett rafting i elva.  
 
KONSEKVENSAR AV KRAFTUTBYGGING I ANLEGGSFASEN 
 
Anleggsfasen ved ei utbygging i Raundalen vil føre til ei betydeleg belasting på fylkesvegen og 
dermed ulemper for turistar og friluftsfolk. Dei inngrepa som denne fasen medfører vil også gjere 
Raundalen mindre attraktiv for dei som er ute etter naturopplevingar, noko som vil gjelda ein svært 
stor andel av dei som ferdast her. På den andre sida vil det framleis vere mogleg å bruke Raundalselva 
både i samband med rafting og padling. Oppgradering av fylkesvegen i anleggsfasen vil også medføre 
ulemper for reiselivet grunna redusert framkomelegheit. 
 
OPPSUMMERING AV VERDIAR, VERKNAD OG KONSEKVENSAR  
 
Under er dei førebels vurderte konsekvensane for reiselivet i Raundalen vist i tabellform. Dei største 
konsekvensane for reiselivet er knytt til redusert vassføring i Raundalselva. Dette fordi Raundalselva 
med padle- og raftemoglegheiter er svært viktig for reiselivet/friluftslivet i dalføret per i dag, og 
trekkjer turistar og friluftsfolk frå inn- og utland til Raundalen og Voss.  
 
Det er i utbyggingsplanane føreslege fleire avbøtande og samfunnsnyttige tiltak, mellom anna 
betydelege økonomiske midlar øyremerkte for Raundalen, som vil vere positive for dalen, og som kan 
bidra til både å dempe konsekvensen av utbygginga og legge til rette for vidare og auka satsing på 
reiselivet. Satsing på reiselivet fordrar imidlertid også at det finnes vilje til satsing og eit produkt å 
selje. Per i dag fungerer Raundalen som eit supplement til reiselivsaktiviteten elles i Voss. Dalføret er 
viktig for nokre aktørar, og er ein betydelig ressurs for friluftsliv og ekstremsport. Raundalen isolert 
sett gir også eit beskjedent økonomisk bidrag til reiselivet i Voss.  
 
Konsekvensen er gitt både for slepp av minstevassføring på 6,5 m³/s og slepp av 18 m³/s i 
raftesesongen frå Raundal I. Sistnemnde vil gjere det fortsett mogleg å rafte i Raundalselva, gitt at 
sleppet skjer i tilstrekkeleg mange timar til at raftingselskapet kan oppretthalde dagens tilbod om to 
”normalturar” sju dagar i uka. Konsekvensen vil i så fall bli mindre. For å samstundes kunne tilby 
turen ”Raundalen Spesial” er det imidlertid behov for totalt 8 timars vassføring. Dette er ikkje vist i 
tabellen under.  
 
Tabell 10. Oppsummering av verdi, omfang og konsekvens for reiseliv 
 

Tema 
Verdi 

Liten       Middels      Stor 
Omfang 

Stor neg.   Middels    Liten / ingen    Middels    Stor pos. 
Konsekvens 

Reiseliv utan slepp 
av raftevassføring” 
 
Reiseliv m/slipp av 
raftevassføring 

 
 
 

----------------------- 
� 

 
 
 

---------------------------------------------------------- 
                         � 
 
                                     
                                   � 

 
 

Middels negativ 
(- -) 

 
 
Liten negativ (-) 

 
Basert på dagens kunnskapsgrunnlag er det lite som tilseier at dei forventa negative konsekvensane for 
reiselivet i Raundalen vil ha vesentleg negativ påverknad på reiselivet samla sett i Voss. Få 
reiselivsbedrifter vil bli berørt, og for dei fleste vil tilpassingar kunne gjere at drifta kan fortsette om 
enn med eit mogleg dårlegare tilbod. Dette gjeld i første rekke elvesport. Det vil likevel vere positivt 
for kommunens reiseliv om reiselivet i Raundalen ikkje blir negativt påverka, også med tanke på 
eventuell framtidig vidareutvikling i Raundalen.   

KONSEKVENSAR FOR SAMFUNNSINTERESSER 
 
Denne konsekvensvurderinga for samfunnsøkonomi byggjer på eksisterande informasjon, samanstilt 
hausten 2010 i samband med utarbeiding av dei overordna konsekvensutgreiinga av verdiar for desse 
planlagde utbyggingane i Raundalsvassdraget, og er i hovudsak henta frå Bakken (2011), der også 
vidare detaljinformasjon finst. I samband med planane for modifisert utbygging, er det her 
gjennomført ei ny konsekvensutgreiing.  
 
OMRÅDEBESKRIVING OG VERDIVURDERING  
 
Hovudnæringane i Voss har tradisjonelt vore landbruk og skogbruk. I dag er offentleg og privat 
tenesteyting, varehandel, reiseliv, landbruk, bygg og anlegg og industri dei viktigaste områda. Om lag 
33 prosent jobbar i offentleg forvaltning og resten jobbar i privat sektor.  
 
Kommunen har 2 prosent arbeidsløyse, som er både lågare enn fylket (2,4 prosent) og landet (2,7 
prosent). Bruttoinntekta per innbyggjar i kommunen var i 2008 NOK 308 200, som er lågare enn både 
fylket (NOK 349 100) og landet (NOK 345 300).  
 
I kommunen sin strategiske næringsplan (2005-2008) går det fram at kommunen sine prioriterte 
område er styrking av regionsenteret, utvikling av reiselivet, nyskaping innan kultur- og 
tradisjonsbasert næring, utvikling og vidareutvikling av næringar basert på naturgjevne ressursar og 
eksisterande verksemder. Kommunen har oppretta eit kraftfond som skal nyttast til næringsutvikling i 
Voss. Saman med Vik kommune har Voss oppretta eit regionalt næringsfond. Fondet skal brukast til å 
utvikle og skape næringsliv i Vik-Voss. Samarbeidsrådet for Vik-Voss forvaltar midla som vert tildelt 
frå fylkeskommunen i Sogn og Fjordane og Hordaland.  
 
KOMMUNEØKONOMI 
 
Voss kommune hadde i 2009 ei skatteinntekt på NOK 20 659 per innbyggjar. Dette utgjorde 8,6 
prosent under landsgjennomsnittet, og kommunen mottok dermed inntektsutjamningsmidlar på i alt 
NOK 133 per innbyggjar.  
 
I følgje Voss kommunes regnskap for 20091 hadde kommunen ei skatteinntekt på totalt ca. NOK 314 
millionar. Kommunen mottok rammetilskot på totalt ca. NOK 215 millionar og andre statlege 
overføringar på totalt NOK 43 millionar. Totalt hadde Voss kommune driftsinntekter på ca. NOK 887 
millionar. Dei totale driftskostnadene utgjorde ca. NOK 847, og kommunen hadde dermed eit resultat 
på ca. NOK 40 millionar.   
 
I følgje SSB utgjorde dei statlege rammeoverføringane for Voss i 2009 heile 24,2 prosent av brutto 
driftsinntekter, samanlikna med tilsvarande for fylket (18,4 prosent) og landet (19,2 prosent). Frie 
inntekter (rammetilskot og skatteinntekter) utgjorde dermed heile NOK 36 086 per innbyggjar i 2009, 
noko som er høgare enn for fylket (NOK 32 802 per innbyggjar) og landet (NOK 34 359 per 
innbyggjar).  
 
TURISME/REISELIV 
 
I følgje kommuneplanen er reiselivet i vekst og blir stadig viktigare for kommunen. Voss kommune 
har utarbeidd ein egen kommuneplan for reiseliv (2009-2017). Kommunen har også utarbeidd ein 
reiselivsstrategi der det blant anna går fram at hovudmålgruppa for turisme på Voss er reisande som 
søkjer aktive naturopplevingar.  
 
Talet på sysselsette i næringen aukar, men antal overnattingsbesøk har gått noko ned den siste tida. I 
2007 gjennomførte Transportøkonomisk institutt (TØI) ei vurdering av dei økonomiske verknadane av 
                                                      
1 http://www.voss.kommune.no/Filnedlasting.aspx?MId1=379&FilId=2355  

reiseliv i Voss.  Rapporten inneheld også ei kartlegging av overnattingstilbodet i Voss, og kva som er 
turistrelatert omsetning og sysselsetting i kommunen. I 2007 var det 1,06 millionar overnattingar i 
kommunen. Samla turistrelatert omsetning var NOK 711 millionar.  
 
Å gi eit nøyaktig anslag på antal reiselivsbaserte årsverk i Raundalen vil krevje nøyare studier. Dei 
viktigaste reiselivsaktørane i Raundalen er Voss Rafting Senter og Mjølfjell Vandrerhjem, elles finst 
det fleire mindre aktørar som driv blant anna med overnatting. Noko av aktørane har Raundalen kun 
som ein del av sitt aktivitetsområde, og det vil vere vanskeleg å sei nøyaktig kor viktig Raundalen er 
for omsetninga deira. Dette gjeld blant anna Voss Rafting Senter, sidan moglegheitene deira for å 
sysselsette er betinga blant anna av lengda på raftingsesongen og dermed tilhøva både i Strandaelva og 
Raundalselva. Selskapene Active Norway og Heritage Adventures AS nyttar Raundalen som ein del 
av eit større område. For deira kundar er Raundalen ein del av opplevinga av norsk natur og kultur, og 
det vil ikkje gi meining å berekne antal årsverk tilknytt Raundalen. Imidlertid vil Active Norway 
gjennom sitt tilbod om rafting bidra til sysselsetting både internt i selskapet og hjå Voss Rafting, 
basert på både Strandaelva og Raundalselva. For deltidsaktørane er det andre inntektskjelder som er 
viktigare enn reiselivet, og deira framtid i Raundalen vil truleg i større grad vere betinga av desse.  
 
Det er heller ikkje teke høgde for at Raundalen gjennom både frilufts- og ekstremsporttilbodet kan 
bidra til auka omsetning innanfor reiselivet elles i Voss, for eksempel ved at turfolk i Raundalen 
overnattar i Voss. Det som er klart ut i frå samtaler med lokale aktørar og estimat er at reiselivet i 
Raundalen per i dag kan utgjere meir enn 10 årsverk fordelt på heiltids- og deltidsstillingar. 
Sysselsetting i forbindelse med togreiser gjennom Raundalen som ein del av eit større opplegg og dei 
minste overnattingsstadene er ikkje teke med i dette talet.  
 
Som det går fram av eigen rapport om reiseliv, er reiselivet i Raundalen vurdert å ha middels verdi. 
Fleire bedrifter har dalføret sine naturattraksjonar som ein del av sitt tilbod, og Raundalen kan seiast å 
supplere moglegheiter innan reiseliv og friluftsliv i Voss også for den internasjonale marknaden. 
Samstundes er mykje av potensialet som ligg i dei naturgitte føresetnadene, som blant anna 
Raundalselva gir, ikkje utnytta kommersielt i særleg stor grad, dette hovudsakleg med tanke på 
padling og til dels rafting. Dette kan skuldast fleire faktorar, blant anna for få kundar (rafting) og 
manglande behov for fasilitetar (overnatting) hjå dei tilreisande (padlarar og turfolk). Til tross for 
naturkvalitetane kan området neppe seiast å vere unikt i nasjonal samanheng. 
 
For ei detaljert områdeskildring av turisme i Raundalen, vert det vist til eigen temarapport om turisme 
i Raundalen.     
 
HYTTEBYGGING 
 
Pr januar 2009 var det over 2800 hytter i Voss kommune 2 (pr. 1. januar 2010 var det registrert 2676 
for Voss i databasen til Statistisk Sentralbyrå3). Det er flest hytter på Mjølfjell, der det også er eit 
ungdomsherberge (Mjølfjell vandrerhjem). Det har vore ein jamn vekst i antal ferdigstilte 
fritidsbustader i kommunen, og tal frå SSB viser at det i 2009 ble fullført 110 fritidsbustader i 
kommunen, mot 61 i 2008 og 49 i 2007. I 2004 var talet 38.  
 
I Voss kommune er det fleire hundre ledige tomter til dette formålet, og det er lagt opp til at nye 
hyttetomter vert fordelt på eksisterande og nye hyttefelt. Frå kommuneplan 2011 – 2022 framgår det at 
utbygging i hovudsak bør skje i regulerte felt, men der det ligg til rette for det kan også opnast for 
spreidd hyttebygging.  
 
Hytteutbygging gjer inngrep på natur både gjennom å legge beslag på areal og påverka 
omkringliggande natur. Hytter i regulerte felt har krav til vatn, avløp og renovasjon, og fører med seg 
varig auka transport og energiforbruk. For å ivareta Voss sin overordna strategi, om å ”legge til rette 

                                                      
2 Kommuneplan for Voss 2011-2022 
3 www.ssb.no 

for ei bærekraftig utvikling”, ble det i 2004 utviklet ein egen kommunedelplan for hyttebygging4 som 
legger rammene for vidare utbygging og arealutnytting.  
 
Retningslinjer for hyttebygging som er nedfelt i kommunedelplanen, har lagt rammer for utviklinga 
sidan 2004 og vil også vere gjeldande for kommuneplan 2011-2022 som ligg ute på høyring. 
Retningslinjene vektlegger i hovudsak miljø og skånsam utbygging, og understrekar at framtidig 
hyttebygging bør basere seg på eksisterande infrastruktur. 
 
Raundalen ligg øst i kommunen, og er eit populært hytteområde i Voss, men det føreligg ingen 
nøyaktig oversikt over antal hytter i dalføret. Til arbeidet vidare har vi teke utgangspunkt i 
kommuneplan 2011-20225, offentleg tilgjengelege reguleringsplanar samt oversendt informasjon frå 
Voss kommune6 for å få ei omtrentleg oversikt over noverande og framtidige hyttefelt i Raundalen.  
 
Som det framgår av kommuneplanen for Raundalen er områda som på kartet under er skravert i 
oransje farge, noverande og framtidige hyttefelt. Fleire eksisterande og framtidige hyttefelt ligg i 
området rundt Raundalsvassdraget. 
 

 

Figur 17. Kommuneplan 2010 – 2022 for Raundalen.  

 

 
 
                                                      
4 Kommunedelplan for hyttebygging i Voss kommune 2004 
5 http://www.vossakart.no/gislinewebinnsyn_voss/ 
6 Mail frå Kjersti Finne i Voss kommune 

Hyttebygging kan gi eit betydeleg bidrag til lokaløkonomien i Voss. Med eit snitt på 12 nye hytter pr 
år i Raundalen kan 21.5 mill av inntekter tilfalle lokalt næringsliv, i tillegg til ei årleg omsetning på 
4,2 millionar i forbruk. Hyttebygging gir grunneigarinntekter, auka næringsinntekter til lokalt 
næringsliv, skatteinntekter til kommunen, og er viktig for den lokale økonomien i Voss. Tabellen 
under gir ei oversikt over eksisterande og nye hyttefelt i Raundalen.  
 

Hyttefelt Noverande Framtidig Ca antal hytter 
Mogleg 

påverknad 

Tverrberg    20 Raundal I 

Nordre Urdland    5 Urdlandselvi 

Nedre Jonstølsdalen     19 Urdlandselvi 

Gudmundset    5  

Lindberg    10  

Vatnaset  Nord    7  

Vatnaset Sør    50  

Nedre Skiple     9  

Skipleseide    8 Raundal I 

Reimegrend    10 Raundal II 

Vetle Hegg    8  

Voll    12  
Eggereide    5  
Myrateigen    14  
Mjølfjell     550 + 10  
 
 
FRILUFTSLIV 
 
I kommunedelplan for friluftsliv (2006) framgår det at fysisk aktivitet femner om ei stor gruppe 
menneske i Voss. I alt er 7000 innbyggjarar medlem av eit idrettslag i kommunen, det vil sei nesten 50 
prosent av innbyggarane.  
 
I Hordaland fylkeskommunes fylkesdelplan for vasskraft7 er det utarbeidd kart over heile fylket med 
oversikt over ulike verdiar. Det er utarbeidd kart for friluftsliv8 der det framgår at området har 
friluftslivsverdiar som er både store og mellomstore. Dei store verdiane ligg lengst inne i Raundalen 
og dei mellomstore verdiane ligg fremst i dalen. I tekstdelen9 til fylkesplan for små vasskraftverk, er 
områda delt inn slik: 

• A-område: Svært viktig friluftsområde 
• B-område: Viktig friluftsområde 
• C-område: Registrert friluftsområde 

 
A-område er område som har mange brukarar, både regionale og nasjonale brukarar. Områda har ein 
stor opplevingsverdi eller symbolverdi. B-område er middels mykje brukte område med gode 
opplevingskvalitetar. I fylkesplanen er det gjort ei vurdering av alle område i fylket med utgangspunkt 
i denne inndelinga.  
 
Mjølfjell er lista opp som eit område med middels verdi (B-område). Raundalselva er imidlertid lista 
opp som eit vassdrag det er knytt svært store friluftsinteresser til (A-område). Området er rekna å ha 
regional verdi med stor bruk og særlege kvalitetar knytta til kajakk og fiske.  

                                                      
7http://www.hordaland.no/Hordaland-fylkeskommune/Naring/Naringsutvikling/Energinaringar1/Energi/Fylkesdelplan-for-sma-

vasskraftverk   
8 http://www.hordaland.no/PageFiles/32851/Friluftsliv_verdi093.pdf  
9 http://www.hordaland.no/PageFiles/32851/Sm%c3%a5kraftplan%20vedteke%20%20desember%202009.pdf  

I Sweco-rapport om verne- og bruksverdiar i vernet vassdrag, framgår det at Vossovassdraget er 
plassert i verneklasse 1 for friluftslivsinteressene. Verneklasse 1 betyr at området er eit særdeles viktig 
vassdrag for friluftsliv. Verneverdiane for friluftsliv i Vossovassdraget handlar både om 
fotturar/skiturar, turpadling, elvepadling og bading, med betydeleg opplevingsverdi, kunnskapsverdi 
og med potensiale for hausting/sanking. Inntrykket er at området både er lett tilgjengeleg ved bruk av 
fleire transportmidlar (bil, tog og sykkel) er attraktivt for folk som kan utøve fleire typar aktivitetar. 
 
Det er fleire T-merkede stiar i området, og mange turar i Vossafjella har startpunkt i Raundalen. 
Mjølfjell vandrerhjem ligg inst i dalen og er eit naturleg utgangspunkt for fleire typar aktivitetar. Til 
dømes kan ein frå Mjølfjell gå tur til andre betjente og ubetjente turisthytter i Vossafjella. 
Turistforeininga beskriv turen Voss-Raundalen-Mjølfjell10 som ein tur som er anbefalt både på 
vinteren og sommaren. Turen startar ved Selheim i Raundalen og strekkjer seg vel 30 kilometer i 
luftlinje helt opp mot Mjølfjell langs Raundalsryggen.  
 
Ved hjelp av karttenesta frå UT.no (Den Norske Turistforening) har vi fått oversikt over turstiar11 i 
området. Det går ein sommarmerka sti frå Mjølfjell som startar på brua over elva rett nedanfor 
Mjølfjell stasjon (”Mjølfjell-Ulvik”). Stien går forbi Urdlandstølen, og opp langs Veseto til Vesete ved 
Vesetvatnet. Det er vinterløype og sommarsti som går frå vegen eller frå Ljosanbotnen haldeplass 
langs elva i Ljosanddalen, forbi Borgarebu og langs Borgarebuvotni på nordsida (”Ljosanddalen-
Grindaflethytta”). Turen endar i Grindaflethytta som er ei sjølvbetjent DNT-hytte som ligg nord for 
Raundalen. Den tredje stien startar ved Reimegrend og går opp ved Brekkestøl og ender ved Haugsvik 
(”Reimdegrend-Haugsvik”).  
 
I elva er det rafting og elvepadling, og i følgje Norges padlerforbund12, er Raundalselva den finaste i 
Vossaområdet. Elva tilbyr turar i alle vanskegrader, og i følgje norsk padlerforbund (Sven Nordby 
Andersen), er Raundalselva karakterisert som ei av Norges topp tre elvar å padle i, og vert samanlikna 
med Sjoaelva. Det er to kommersielle aktørar som held på med kajakkpadling i Raundalselva. Det er 
mest aktivitet frå Reimegrend til Meringen, med delstrekk undervegs som har ulik vanskegrad. Det 
vert padla i heile sesongen, og det er berre når det er flaum at det ikkje er mogleg. Det er mogleg å 
padle i elva sjølv om vasstanden er for høg for rafting. Frå Mjølfjell til Meringen er det optimalt å 
padle mellom 30-100 kubikkmeter vassføring. Frå Meringen og vidare nedover er det optimalt med 
vassføring mellom 10-30 kubikkmeter. Det framgår av kajakklubben si heimeside at det også er 
padling i Urdlandselvi13, og ved svært høge vassføringar vert det også padla i Rjoåni. 
 
Ei gren av Rallarvegen går frå Myrdal/Upsete ned til Mjølfjell. Syklistane syklar frå Mjølfjell nedover 
Raundalen til Voss. Dette gjer området attraktivt for sykkelaktivitet, hovudsakleg frå juni til 
september. Alle som skal sykle denne nedre delen av Rallarvegen må sende syklane med toget for å 
kome gjennom Gravhalstunellen til Upsete stasjon. I følgje Sweco sin rapport om moglegheiter for fv 
307 Raundalen, finst det ikkje sykkelteljingar i området, men det er innhenta tal frå NSB om antal 
syklar som er sendt med toget på strekninga. Sweco bereknar at det i snitt er ca. 12 syklistar kvar dag i 
sesongen juni til september. I den mest aktive månaden, august, er det ca. 23 syklistar kvar dag.  
 
Hele dalføret blir brukt til jakt, både elg, hjort og småvilt. På Raundalen grunneigarlags heimeside er 
det statistikk over antal selde jaktkort for området. I løpet av dei siste ti åra har vore ein vekst i antal 
selde kort, men at det etter ein topp rundt 2000 har gått noko ned. I Voss kommune blir det kvart år 
felt meir enn 400 hjort og 10-12 elg (SSB). Nedst i dalen er det område med trekkveg over elva for elg 
og hjort. Ved Ljosåni er det påvist spelplass for orrfugl, og ved Reimegrend er det førekomst av 
storfugl i skogsområda.  
 
Elva er også fiskeelv. I området frå Palmafossen til Rastali langt nedanfor aktuell utbyggingsstrekning 

                                                      
10 http://www.bergen-turlag.no/trip.php?tp_id=7466  
11 http://ut.no/kart  
12 http://www.padling.no/t2.asp?p=19557  
13 http://www.vosskajakkklubb.com  

er det laks. Raundalselva er imidlertid kald og relativt næringsfattig, noko som gir avgrensa 
produksjonsmoglegheit for fisk. Det er stor botntransport enkelte stader som gjer botntilhøva ustabile 
og gir dårlege tilhøve for fisk. Vi har ikkje lukkast i å få oversikt over antal fiskekort som vert seld i 
Voss. Kortet kan brukast fleire stader og det er dermed vanskeleg å få oversikt over den reelle 
aktiviteten i Raundalselva. Gjennom samtale med Geir Ove Riple i Voss Jeger- og Fiskarlag, har vi 
fått informasjon om at den største fiskeaktiviteten i Voss er i Strandaelva og i fjellvatn. På heimesida 
til Mjølfjell Vandrerhjem vert det opplyst at dei har aktivitet i omkringliggande fjellvatn og i 
Kleivaelva som renn forbi vandrarheimen. Det er difor haldepunkt for at det er relativt lite 
fiskeaktivitet i Raundalselva per i dag. 
 
Forbrukarane si interesse for å bruke og oppleve eit bestemt naturområde i fritidssamanheng kan 
målast i økonomisk forstand ved å sjå på folk si vilje til å betale for opplevingane eller i form av den 
tid dei brukar og økonomiske utlegg til reise og opphald, utstyr osv. Denne betalingsviljen er i enkelte 
samanhengar sett på som ein indikator på brukarane si interesse for eller verdsetting av eit 
naturområde, dvs for området sin ”bruksverdi”. I land som Noreg har ålmenta fri ferdsle- og 
nytingsrett i utmark, og natur og friluftsgoda er frie gode ein ikkje vanlegvis treng å betale for. Det er 
difor vanskeleg å få noko direkte mål for forbrukarane si betalingsvilje og økonomisk verdsetting av 
fritidsbruk av natur. I denne rapporten har vi difor ikkje verdsett området sin bruksverdi i NOK. 
 
VERKNADAR OG KONSEKVENSAR 
 
BUSETNAD 
 
Det er ca. 230 fastbuande i dalen. Busetnaden er hovudsakleg konsentrert til området nedanfor 
Reimegrend. Basert på andre liknande vurderingar av dette temaet er det lite som tyder på at 
kraftutbygginga isolert vil kunne generere ny varig busetnad via nye og attraktive arbeidsplassar som 
vil kunne endre mykje på SSBs befolkningsprognose.   
 
Landbruket i Raundalen ovanfor Rastadlia har vore i sterk tilbakegang dei siste tiåra, og ei 
kraftutbygging vil sannsynlegvis i liten grad endre på denne utviklinga.  
 
Betre og tryggare veg med betre framkomelegheit kan vere ein faktor som kan bidra til å avgrense 
befolkningsnedgangen i Raundalen. Privatbilistane/pendlarane kjem noko raskare og tryggare fram 
samstundes som dei mjuke trafikantane kan ferdast trygt langs vegen. Dette kan gjere det meir 
attraktivt å busetja seg i Raundalen. Vi har imidlertid ikkje haldepunkta for å sei at den utbetra vegen 
vil redusere reisetida nok til å gjere området attraktivt for busetjing med tanke på pendling.   
 
NÆRINGSLIV OG SYSSELSETTING 
 
Voss kommune har i dag ein arbeidsstyrke på ca. 10 000 personar, som vi antar tilsvarer ca. 8000 
årsverk. Vi har berekna at utbygging av kraftverk og vegutbygging til saman vil gi 253 lokale årsverk. 
Dersom årsverka tilfell arbeidskraft i Voss kommune, vil dette gi eit direkte sysselsettingsbidrag på ca. 
1 prosent dersom anleggsarbeidet vert fordelt jamt over den ca. 3 år lange utbyggingsfasen. Vi har 
ikkje berekna det indirekte sysselsettingsbidraget, og det vil kunne auke sysselsettingsbidraget i 
anleggsfasen noko.   
 
 
 Mill. NOK 

lokalt 
Lokale årsverk Sysselsettingsbidrag  Konsekvens 

Raundal I 118,1 66 0,82 % + 
Raundal II 47 26 0,32 % 0 
Urdlandselvi  8,9 5 0,06 % 0 
Veg 280 156 1,96 % ++ 
Totalt 454 253 3,2 % + 

I driftsfasen vil det totalt kvart år kunne vere aktuelt med ca. 2-3 årsverk kvart år for å drifte 
kraftverket. Dette tilsvarer ca. 0,025 prosent kvart år i sysselsettingsbidrag, som er rekna som  
marginalt. Per kraftverk blir talet enda mindre. Grunneigarane vil få inntekter i driftsfasen, og dei kan 
velje å nytte heile eller delar av inntektene på lokalt næringsliv og dermed bidra til auka sysselsetting 
og ringverknader i økonomien. Dette er usikkert, og det lar seg ikkje gjere å forskotere framtidig bruk 
av inntekter.  
 
Utbetring av veg og etablering av eit utviklingsfond vil vere positivt for næringsliv og sysselsetting.  
 
 
KOMMUNEØKONOMI 
 

Tabell 11 Kommuneinntekter (tal i parentes tilsvarer inntekt i tilfellet det skal sleppast noko 
meir vann i perioden juli-september) MNOK 

Kraftverk Skatt Anleggsfasen 1. driftsår F.o.m. 7. driftsår 
Naturressursskatt  0,44 (0,43) 3,09 (3,01) 
Eigedomsskatt 12,6 8,4 (8,2) 8,4 (8,2) Raundal I 
Sum  12,6 8,84 (8,63) 11,49 (11,21) 
Naturressursskatt  0,1 0,7 
Eigedomsskatt 4,4 2,0 2,0 Raudal II 
Sum  4,4 2,1 2,7 
Naturressursskatt  0,02 0,17 
Eigedomsskatt 0,5 0,5 0,5 Urdlandselvi 
Sum  0,5 0,52 0,67 
Naturressursskatt  0,56 (0,55) 3,96 (3,88) 
Eigedomsskatt 18 10,9 10,9 Samla 
Sum 18 11,5 14,9 

 
Kommunen vil i tillegg til inntektene frå naturressursskatt og eigedomsskatt forvente skatteinntekter 
frå grunneigarane. Det er ikkje klart kor store inntektene til dei lokale fallrettshavarane vil bli, sidan 
dette vil avhenge av forhandlingssituasjonen. Falleigeinntektene reknast som kapitalinntekt med 28 
prosent beskatning. Mesteparten av dette, ca. 20 prosent, tilfell staten og ca 8 prosent tilfell 
kommunen. Storleiken på denne utbygginga kan innebere ei relativ høg inntekt til grunneigarane i 
dette tilfellet, og dermed også ei betydeleg skatteinntekt til kommunen.  
 
FRILUFTSLIV 
 
I anleggsfasen vil utbygginga ha størst konsekvens for dei som skal drive turaktivitetar i området. 
Raundal I berører ikkje direkte turstiar og det meste av arbeidet vil føregå på Bjørke, der det frå før er 
blant anna bilopphogging og ikkje eit tradisjonelt turområde. Utbygginga av Raundal II berører to 
forskjellige turstiar på to ulike område. For dei som driv friluftsliv og ferdast i området er det venta det 
negative effektar i anleggsfasen. Det er venta at anleggsarbeidet fører til at viltet skyr anleggsnære 
områder, noko som gir eit midlertidig negativt omfang for jaktmoglegheiter i desse områda. Det vil 
vere anleggstrafikk i området, og ettersom vegen skal utbetrast, kan det vere periodar kor området 
framstår som mindre tilgjengeleg for bruk. 
 
I driftsfasen kan den reduserte vassføringa som følgje av utbygging av Raundal I og II medføre 
negative konsekvensar for padlarar i elva. Den føreslegne minstevassføringa er ikkje nok for å 
oppretthalde dagens padleaktivitet oppstrøms Meringen. Ettersom utbygginga vil ha ein negativ 
påverknad på friluftsaktiviteten padling, må den seiast å påverke elva sin verneverdi ettersom 
friluftsinteressene var eit av dei viktigaste elementa som låg til grunn for vernevedtaket i 1986. 

Utbetring av fylkesvegen i dalen vil gjere området lettare tilgjengeleg og sikrare. Parkeringsplassar 
langs elva vil også gjere området meir tilgjengeleg. I seg sjølv kan dette medføre auka bruk av 
Raundalen som friluftslivsområde. Periodar med minstevassføring på 18 kubikkmeter vil gi betre, men 
ikkje gode nok, tilhøve for padlarar i den delen av elva der det er mest aktivitet, noko som på den 
andre sida truleg vil resultere i redusert bruk av elva. 
 
TURISME/REISELIV 
 
I anleggsfasen kan området framstå som mindre attraktivt for turistar som vil besøke Raundalen. 
Mange er ute etter naturopplevingar, og utbygging av kraftverk vil innebere eit inngrep i naturen som i 
anleggsfasen er synleg. Dette kan igjen medføre midlertidig redusert inntekt til reiselivsnæringen i 
Voss.  
 
I driftsfasen vil utbygging av Raundal I også med minstevassføring på 18 m3/s i raftesesongen kunne 
medføre at det blir mindre attraktivt med rafting i elva, og dermed kunne medføre redusert inntekt for 
Voss Rafting Senter. Dersom senteret klarer å få auka tilgang på marknadssegmentet som ønskjer å 
drive snillare ”familierafting”, kan det begrense eller oppvege inntektsreduksjonen. Kor stor 
konsekvensen til slutt blir, vil avhenge blant anna av om eit eventuelt tap av dei som søker dei meir 
”ekstreme” opplevingane vert oppvege av auka familierafting. Utbygginga vil gi ei meir stabil 
vassføring, dette kan gjere det meir forutsigbart å drive kommersiell verksemd i elva. I følgje aktørar 
som driver rafting i elva er det imidlertid ikkje problematisk med variasjon og høge vassføringar i 
Raundalselva. Når det er for mykje vann i Raundalselva nyttar aktørar Strandaelva, og motsett. 
Samstundes gjer variasjonane i vassføring at elva skil seg frå andre elver. Inntektsgrunnlaget til 
aktørane er dermed meir eller mindre avhengig av variasjonen i dei ulike elvene i Voss.  
 
Utbygginga av Raundal II og småkraftverket vil hovudsakleg innebere at elvene framstår med redusert 
inntrykksstyrke og ein moglegheit for at området som heilskap framstår som mindre attraktivt. Dette 
kan dermed bidra til redusert inntekt til reiselivsnæringa i Raundalen. Denne effekten vil avhenge av 
korleis enkeltpersonar forheld seg til utbygging, og det vert understreka at det vil variere frå person til 
person.  
 
Betre veg vil isolert kunne gjere det lettare å besøke Raundalen og kan medføre at fleire besøker 
området og dermed høgare inntekt til reiselivsnæringen. Dersom midlar frå næringsfondet nyttast til 
prosjekter i reiselivsnæringen eller prosjekter som kjem til nytte også for reiselivsnæringen vil det 
kunne styrke reiselivet i Raundalen. Føresetnaden for dette er likevel at Raundalen har eit godt 
reiselivesprodukt og aktørar som er villige til å satse.  
 
 
HYTTEBYGGING 
 
Anleggsfasen for utbygging av vasskraftverk er venta å ha avgrensa konsekvensar for hyttebygging. 
For eksisterande felt dreier det seg først og fremst om ulemper i tilknyting til noko støy, midlertidig 
lagring av sprengsteinmasse, nye anleggsvegar og press på eksisterande vegar.  Fleire av felta som i 
dag er planlagt vil kunne vere eksisterande på eit eventuelt utbyggingstidspunkt. Det er fortrinnsvis dei 
framtidige felta som ligg i nærleiken av Raundal I og II som kan bli påverka i anleggsfasen. Vi antar 
imidlertid at ei langsiktig investering som det er å bygge hytte, ikkje vert nemneverdig påverka av at 
det i ein avgrensa periode vil vere noko anleggsverksemd i dalen.  
 
I driftsfasen vil området sin attraktivitet for hyttebyggarar generelt kunne påverkast av fleire faktorar. 
For det første, dersom hytta har direkte utsikt til elva som etter utbygginga framstår med mindre 
inntrykksstyrke, vil det kunne påverke områdets attraktivitet. Vi understrekar at vi ikkje kjenner til 
utsikten til elva frå alle hyttefelta i området. For det andre kan naturopplevingane vere ein viktig faktor 
for området sin attraktivitet. Deler av enkelte av dei merka stiane i områda vil bli berørt, men det er 
kun snakk om mindre delar. Dei fleste hyttene ligg ved Mjølfjell, og vil dermed ikkje ha direkte utsyn 
til den utbygde strekninga av Raundalselva.  

Tilgjenge og fasilitetar er viktig for områdets attraktivitet. Dersom vegen i Raundalen utbetrast, kan 
denne gjere området meir attraktivt for hyttebygging. Som vi har sett ligg det an til ca 150 nye hytter i 
området fram til år 2022, og attraktivitet kan seiast å vere ein viktig føresetnad for at desse skal bli 
realisert. Dette gjeld også for framtidige hyttefelt som kan tenkjast å bli realisert etter 2022.   
 
OPPSUMMERING AV VERDIAR, VERKNADAR OG KONSEKVENSAR  

Tabell 12 Samla vurdering av moglege konsekvensar 

Kraftverk Befolkning Næringsliv Kommuneøko. Turisme* Hytter Friluftsliv 
Anleggsfasen 0 + + 0/- 0 - 
Driftsfase 0 0 ++ - 0/- -- Raundal I 
Samla 0 + ++ - 0 -- 
Anleggsfasen 0 0 + 0/- 0 - 
Driftsfase 0 0 + 0/- 0/- -/-- Raundal II 
Samla 0 0 + 0/- 0 -/-- 
Anleggsfasen 0 0 0 0/- 0 0 
Driftsfase 0 0 0 0 0/- - Urdlandselvi 
Samla 0 0 0 0 0 0/- 

Samfunnsmessige tiltak 0/+ ++ 0 + + 0/+ 

Samla 

Ubetydeleg 
til liten 
positiv 
(0/+) 

Liten 
positiv 

(+) 

Middels 
positiv (++) 

Ubetydeleg 
til liten 
negativ 

(0/-) 

Ubetydeleg 
(0) 

Liten til 
middels 
negativ 

(-/--) 

*økonomisk konsekvens 

 AVBØTANDE TILTAK 

MILJØOMSYN OG MILJØTILTAK 

Når ein eventuell konsesjon blir gitt for utbygging av eit kraftverk, skjer dette etter ei føregåande 
handsaming, der prosjektet sine positive og negative konsekvensar for allmenne og private interesser 
blir vurdert opp mot kvarandre. Ein konsesjonær er underlagt forvaltaransvar og varsemdsplikt, jamfør  
Vassressurslova § 5, der det står at vassdragstiltak skal planleggast og gjennomførast slik at dei er til 
minst mogleg skade og ulempe for allmenne og private interesser. Vassdragtiltak skal fylle alle krav 
som rimeleg kan stillast til sikring mot fare for menneske, miljø og eigedom. Før endeleg byggestart 
av eit anlegg kan byrje, må tiltaket få godkjent detaljerte planar som bl.a. skal omfatte arealbruk, 
landskapsmessig utforming, biotoptiltak i vassdrag, avbøtande tiltak og opprydding/istandsetting.  
 
 
MINSTEVASSFØRING 
 
Minstevassføring er eit tiltak som ofte kan bidra til å redusere dei negative konsekvensane av ei 
utbygging. Behovet for minstevassføring vil variere frå stad til stad og mellom dei ulike 
tema/fagområde som vert vurdert. Vassressurslov seier i § 10 m.a. følgjande om minstevassføring: “I 
konsesjon til uttak, bortledning eller oppdemming skal fastsetting av vilkår om minstevannføring i 
elver og bekker avgjøres etter en konkret vurdering. Ved avgjerelsen skal det blant annet legges vekt 
på å sikre a) vannspeil, b) vassdragets betydning for plante- og dyreliv, c) vannkvalitet, d) 
grunnvannsforekomster. Vassdragsmyndigheten kan gi tillatelse til at vilkårene etter første og annet 
ledd fravikes over en kortere periode for enkelttilfelle uten miljømessige konsekvenser.” 
 
I samband med planane for utbygging av Raundalsvassdraget er det lagt opp til å sleppe 
minstevassføring forbi inntaka tilsvarande 5-persentil av vassføringa sommar som vinter.  

• Raundalselva ved Raundal II: 5,7 m³/s om sommaren og 1,9 m³/s om vinteren 
• Raundalselva ved Raundal I: 6,5 m³/s om sommaren og 2,2 m³/s om vinteren 
• Urdlandselvi: 0,26 m³/s om sommaren og 0,01 m³/s om vinteren 
  

Det er også opna for at elvesporten i Raundalselva kan sikrast tilstrekkeleg vassføring ved ei slepping 
av vatn forbi inntak til Raundal I ved Reime tilsvarande 20 m³/s ved Kinne, 6 dagar i veka 6 timar pr 
dag f.o.m. juli t.o.m. september. Omfang og tidsperiodar for slepp av vatn er sjølvsagt også gjenstand 
for ei stor grad av fleksibilitet, men er her sett for å kunne rekne på tapt kraftproduksjon. Det er også 
mogleg å tilby full stans av Raundalen I under ekstremsportveko dersom det vert ønskje om det.  
 
Voss Rafting Senter har imidlertid ønskje om slepp av 30 m3/s forbi inntaket til Raundal I når 
Strandaelva har for låg vassføring på ettersommar og haust, for å sikre også dei med noe høgare krav 
til raftinga. Dette vill vere eit viktig avbøtande tiltak, sjølv om også denne vassføringa heller ikkje vil 
tilfredsstille dei meir ekstreme rafte- og padle-opplevingane. 
 
Alternativt kan slike høgare vassføringar styres slik at vatnet vert slept berre når det er kundegrunnlag 
for slike ekstreme raftingturar, og det føreset god kommunikasjon mellom raftingselskapet og 
kraftselskapet. Føresetnaden for at eit slikt vasslepp skal fungere tilfredsstillande, er at det omfattar ei 
tilstrekkeleg periode slik at ein kan gjennomføre to daglege ”normalturer” og ein ”spesialtur” 
samstundes som sikkerheita vert ivaretatt.  
 
For å tilrettelegge for padling på øvre strekninga i Raundalselva, bør det også vere opning for ei 
betydeleg høgare vassføring også forbi inntaket til Raundal II i Raundalselva. For å ha full utteljing for 
padlinga, bør vassføringa ligge over 30 m3/s, og sjølv dette vil heller ikkje fullt ut ivareta den 
variasjonen ein opplever i elva i dag. 

INFORMASJON 
 

For aktørar innanfor turisme og reiseliv er det viktig at dei får god informasjon om dei ulike 
anleggsarbeid som følgjer av prosjektet og kva tidsrom som blir berørt. Om dei får denne 
informasjonen i god tid har dei moglegheit til å planlegge turar og aktivitetar etter dette.  

SEDIMENTERINGSANLEGG FOR STEINSTØV I ANLEGGSFASEN 

Vaskevatn frå tunnelarbeid og avrenningsvatn frå anleggsområda generelt og massedeponi spesielt, må 
sedimenterast før det vert slept til vassdraget. Vanlegvis vil dei største partiklane la seg sedimentere 
nokså raskt, medan dei minste partiklene, vil ble tilført vassdraget og farge vatnet over betydelege 
strekningar nedstraums. Desse medfører imidlertid ingen alvorleg fare for livet i vassdraget eller bruk 
av vatnet. 
 
For vassdragsnære steintippar, midlertidige eller permanente, bør det etablerast avskjeringsgrøft for 
oppsamling av avrenningsvatn. Avrenning frå nye steintipper vil innehalde betydelege konsentrasjonar 
av nitrogenstoff, som kan vere giftige for fisk. Gift verknadane kan reduserast ved at vatnet blir godt 
lufta og at det får “modne” i sedimenteringsbasseng før det vert slept til vassdraget. 
 

ISTANDSETTING/REVEGETERING AV ANLEGGSOMRÅDE 
 

Alle områda og areal som vert berørt av prosjektet, bør i størst mogleg grad bli pussa opp og 
revegetert etter at anleggsarbeidet er over. På denne måten vil dei landskapsmessige konsekvensane av 
prosjektet gradvis bli redusert.  

 
 

 OM BEHOV FOR TILLEGGSINFORMASJON  
 
 
Det er gjennomført konsekvensutgreiingar (KU) på eit overordna nivå for dei fleste aktuelle fagtema i 
samband med desse skissene for utbygging i Raundalselva. Fokuset har vore å samanstille gode 
områdeskildringar med førebelse vurderingar av dei skisserte tiltaka i hovudsak basert på dagens 
kunnskap, men det er også innhenta ny informasjon frå eigen synfaringar og kartleggingar.  
 
Denne samlerapporten har samanstilt verknadar og konsekvensar ved ei modifisert utbygging i 
Raundalen, og byggjer på dei seks utarbeidde KU-rapportane. Dette er ikkje meint å vere fulldekkande 
og detaljerte konsekvensutgreiingar, slik ein forventar det ved utarbeiding av ein konkret søknad om 
konsesjon for aktuelle kraftprosjekt. Utgreiingane skal  tene som grunnlag for ei overordna vurdering 
om det er mogleg å tenkje seg ei utbygging utan at det vert store negative konsekvensar med omsyn på 
at vassdraget i dag er verna mot kraftutbygging.  
 
Dei einskilde KU-rapportane og denne samanstillinga med omsyn på ei modifisert utbygging i 
Raundalen, er rekna å vere tilstrekkeleg som grunnlag for å vurdere framtida til vernet av vassdraget, 
og om ein kan tillate at det vert arbeidd vidare med planane for utnytting av kraftpotensialet i 
vassdraget.  
 
I ei eventuell neste runde vil det då vere behov for meir detaljerte og konkrete undersøkingar av fleire 
tilhøve i Raundalsvassdraget, der mellom anna både omsyn til laksen i dette nasjonale laksevassdraget 
og utbreiinga av moglege fuktkrevjande vassdragsnære mosar og lav må kartleggast.  

